
 ∆ΑΝΙΗΛ (Θεοδοτ ∆ΑΝΙΗΛ (Θεοδοτ ∆ΑΝΙΗΛ (Θεοδοτ ∆ΑΝΙΗΛ (Θεοδοτίίίίων)ων)ων)ων)    

Dan Th 1:1Dan Th 1:1Dan Th 1:1Dan Th 1:1    

Ἐν ἔτει τρίτῳ τῆς βασιλείας Ιωακιµ βασιλέως Ιουδα ἦλθεν Ναβουχοδονοσορ βασιλεὺς Βαβυλῶνος εἰς 

Ιερουσαληµ καὶ ἐπολιόρκει αὐτήν. 2 καὶ ἔδωκεν κύριος ἐν χειρὶ αὐτοῦ τὸν Ιωακιµ βασιλέα Ιουδα καὶ 

ἀπὸ µέρους τῶν σκευῶν οἴκου τοῦ θεοῦ, καὶ ἤνεγκεν αὐτὰ εἰς γῆν Σεννααρ οἶκον τοῦ θεοῦ αὐτοῦ· καὶ 

τὰ σκεύη εἰσήνεγκεν εἰς τὸν οἶκον θησαυροῦ τοῦ θεοῦ αὐτοῦ. 3 καὶ εἶπεν ὁ βασιλεὺς τῷ Ασφανεζ τῷ 

ἀρχιευνούχῳ αὐτοῦ εἰσαγαγεῖν ἀπὸ τῶν υἱῶν τῆς αἰχµαλωσίας Ισραηλ καὶ ἀπὸ τοῦ σπέρµατος τῆς 

βασιλείας καὶ ἀπὸ τῶν φορθοµµιν 4 νεανίσκους οἷς οὐκ ἔστιν ἐν αὐτοῖς µῶµος καὶ καλοὺς τῇ ὄψει καὶ 

συνιέντας ἐν πάσῃ σοφίᾳ καὶ γιγνώσκοντας γνῶσιν καὶ διανοουµένους φρόνησιν καὶ οἷς ἐστιν ἰσχὺς ἐν 

αὐτοῖς ἑστάναι ἐν τῷ οἴκῳ τοῦ βασιλέως, καὶ διδάξαι αὐτοὺς γράµµατα καὶ γλῶσσαν Χαλδαίων. 5 

καὶ διέταξεν αὐτοῖς ὁ βασιλεὺς τὸ τῆς ἡµέρας καθ� ἡµέραν ἀπὸ τῆς τραπέζης τοῦ βασιλέως καὶ ἀπὸ 

τοῦ οἴνου τοῦ πότου αὐτοῦ καὶ θρέψαι αὐτοὺς ἔτη τρία καὶ µετὰ ταῦτα στῆναι ἐνώπιον τοῦ βασιλέως. 

6 καὶ ἐγένετο ἐν αὐτοῖς ἐκ τῶν υἱῶν Ιουδα ∆ανιηλ καὶ Ανανιας καὶ Μισαηλ καὶ Αζαριας. 7 καὶ 

ἐπέθηκεν αὐτοῖς ὁ ἀρχιευνοῦχος ὀνόµατα, τῷ ∆ανιηλ Βαλτασαρ καὶ τῷ Ανανια Σεδραχ καὶ τῷ 

Μισαηλ Μισαχ καὶ τῷ Αζαρια Αβδεναγω. 8 καὶ ἔθετο ∆ανιηλ ἐπὶ τὴν καρδίαν αὐτοῦ ὡς οὐ µὴ 

ἀλισγηθῇ ἐν τῇ τραπέζῃ τοῦ βασιλέως καὶ ἐν τῷ οἴνῳ τοῦ πότου αὐτοῦ, καὶ ἠξίωσε τὸν ἀρχιευνοῦχον 

ὡς οὐ µὴ ἀλισγηθῇ. 9 καὶ ἔδωκεν ὁ θεὸς τὸν ∆ανιηλ εἰς ἔλεον καὶ εἰς οἰκτιρµὸν ἐνώπιον τοῦ 

ἀρχιευνούχου. 10 καὶ εἶπεν ὁ ἀρχιευνοῦχος τῷ ∆ανιηλ Φοβοῦµαι ἐγὼ τὸν κύριόν µου τὸν βασιλέα τὸν 

ἐκτάξαντα τὴν βρῶσιν ὑµῶν καὶ τὴν πόσιν ὑµῶν µήποτε ἴδῃ τὰ πρόσωπα ὑµῶν σκυθρωπὰ παρὰ τὰ 

παιδάρια τὰ συνήλικα ὑµῶν καὶ καταδικάσητε τὴν κεφαλήν µου τῷ βασιλεῖ. 11 καὶ εἶπεν ∆ανιηλ 

πρὸς Αµελσαδ, ὃν κατέστησεν ὁ ἀρχιευνοῦχος ἐπὶ ∆ανιηλ, Ανανιαν, Μισαηλ, Αζαριαν 12 Πείρασον 

δὴ τοὺς παῖδάς σου ἡµέρας δέκα, καὶ δότωσαν ἡµῖν ἀπὸ τῶν σπερµάτων, καὶ φαγόµεθα καὶ ὕδωρ 

πιόµεθα· 13 καὶ ὀφθήτωσαν ἐνώπιόν σου αἱ ἰδέαι ἡµῶν καὶ αἱ ἰδέαι τῶν παιδαρίων τῶν ἐσθιόντων 

τὴν τράπεζαν τοῦ βασιλέως, καὶ καθὼς ἂν ἴδῃς ποίησον µετὰ τῶν παίδων σου. 14 καὶ εἰσήκουσεν 

αὐτῶν καὶ ἐπείρασεν αὐτοὺς ἡµέρας δέκα. 15 καὶ µετὰ τὸ τέλος τῶν δέκα ἡµερῶν ὡράθησαν αἱ ἰδέαι 

αὐτῶν ἀγαθαὶ καὶ ἰσχυραὶ ταῖς σαρξὶν ὑπὲρ τὰ παιδάρια τὰ ἐσθίοντα τὴν τράπεζαν τοῦ βασιλέως. 16 

καὶ ἐγένετο Αµελσαδ ἀναιρούµενος τὸ δεῖπνον αὐτῶν καὶ τὸν οἶνον τοῦ πόµατος αὐτῶν καὶ ἐδίδου 

αὐτοῖς σπέρµατα. 17 καὶ τὰ παιδάρια ταῦτα, οἱ τέσσαρες αὐτοί, ἔδωκεν αὐτοῖς ὁ θεὸς σύνεσιν καὶ 

φρόνησιν ἐν πάσῃ γραµµατικῇ καὶ σοφίᾳ· καὶ ∆ανιηλ συνῆκεν ἐν πάσῃ ὁράσει καὶ ἐνυπνίοις. 18 καὶ 

µετὰ τὸ τέλος τῶν ἡµερῶν, ὧν εἶπεν ὁ βασιλεὺς εἰσαγαγεῖν αὐτούς, καὶ εἰσήγαγεν αὐτοὺς ὁ 

ἀρχιευνοῦχος ἐναντίον Ναβουχοδονοσορ. 19 καὶ ἐλάλησεν µετ� αὐτῶν ὁ βασιλεύς, καὶ οὐχ εὑρέθησαν 

ἐκ πάντων αὐτῶν ὅµοιοι ∆ανιηλ καὶ Ανανια καὶ Μισαηλ καὶ Αζαρια· καὶ ἔστησαν ἐνώπιον τοῦ 

βασιλέως. 20 καὶ ἐν παντὶ ῥήµατι σοφίας καὶ ἐπιστήµης, ὧν ἐζήτησεν παρ� αὐτῶν ὁ βασιλεύς, εὗρεν 

αὐτοὺς δεκαπλασίονας παρὰ πάντας τοὺς ἐπαοιδοὺς καὶ τοὺς µάγους τοὺς ὄντας ἐν πάσῃ τῇ βασιλείᾳ 

αὐτοῦ. 21 καὶ ἐγένετο ∆ανιηλ ἕως ἔτους ἑνὸς Κύρου τοῦ βασιλέως.  

Dan Th 2:1Dan Th 2:1Dan Th 2:1Dan Th 2:1    

Ἐν τῷ ἔτει τῷ δευτέρῳ τῆς βασιλείας Ναβουχοδονοσορ ἠνυπνιάσθη Ναβουχοδονοσορ ἐνύπνιον, καὶ 

ἐξέστη τὸ πνεῦµα αὐτοῦ, καὶ ὁ ὕπνος αὐτοῦ ἐγένετο ἀπ� αὐτοῦ. 2 καὶ εἶπεν ὁ βασιλεὺς καλέσαι τοὺς 

ἐπαοιδοὺς καὶ τοὺς µάγους καὶ τοὺς φαρµακοὺς καὶ τοὺς Χαλδαίους τοῦ ἀναγγεῖλαι τῷ βασιλεῖ τὰ 

ἐνύπνια αὐτοῦ, καὶ ἦλθαν καὶ ἔστησαν ἐνώπιον τοῦ βασιλέως. 3 καὶ εἶπεν αὐτοῖς ὁ βασιλεύς 

Ἠνυπνιάσθην, καὶ ἐξέστη τὸ πνεῦµά µου τοῦ γνῶναι τὸ ἐνύπνιον. 4 καὶ ἐλάλησαν οἱ Χαλδαῖοι τῷ 

βασιλεῖ Συριστί Βασιλεῦ, εἰς τοὺς αἰῶνας ζῆθι· σὺ εἰπὸν τὸ ἐνύπνιον τοῖς παισίν σου, καὶ τὴν 

σύγκρισιν ἀναγγελοῦµεν. 5 ἀπεκρίθη ὁ βασιλεὺς καὶ εἶπεν τοῖς Χαλδαίοις Ὁ λόγος ἀπ� ἐµοῦ ἀπέστη· 

ἐὰν µὴ γνωρίσητέ µοι τὸ ἐνύπνιον καὶ τὴν σύγκρισιν αὐτοῦ, εἰς ἀπώλειαν ἔσεσθε, καὶ οἱ οἶκοι ὑµῶν 

διαρπαγήσονται· 6 ἐὰν δὲ τὸ ἐνύπνιον καὶ τὴν σύγκρισιν αὐτοῦ γνωρίσητέ µοι, δόµατα καὶ δωρεὰς καὶ 

τιµὴν πολλὴν λήµψεσθε παρ� ἐµοῦ· πλὴν τὸ ἐνύπνιον καὶ τὴν σύγκρισιν αὐτοῦ ἀπαγγείλατέ µοι. 7 

ἀπεκρίθησαν δεύτερον καὶ εἶπαν Ὁ βασιλεὺς εἰπάτω τὸ ἐνύπνιον τοῖς παισὶν αὐτοῦ, καὶ τὴν σύγκρισιν 

αὐτοῦ ἀναγγελοῦµεν. 8 ἀπεκρίθη ὁ βασιλεὺς καὶ εἶπεν Ἐπ� ἀληθείας οἶδα ἐγὼ ὅτι καιρὸν ὑµεῖς 

ἐξαγοράζετε, καθότι εἴδετε ὅτι ἀπέστη ἀπ� ἐµοῦ τὸ ῥῆµα· 9 ἐὰν οὖν τὸ ἐνύπνιον µὴ ἀναγγείλητέ µοι, 

οἶδα ὅτι ῥῆµα ψευδὲς καὶ διεφθαρµένον συνέθεσθε εἰπεῖν ἐνώπιόν µου, ἕως οὗ ὁ καιρὸς παρέλθῃ· τὸ 

ἐνύπνιόν µου εἴπατέ µοι, καὶ γνώσοµαι ὅτι τὴν σύγκρισιν αὐτοῦ ἀναγγελεῖτέ µοι. 10 ἀπεκρίθησαν οἱ 

Χαλδαῖοι ἐνώπιον τοῦ βασιλέως καὶ λέγουσιν Οὐκ ἔστιν ἄνθρωπος ἐπὶ τῆς ξηρᾶς, ὅστις τὸ ῥῆµα τοῦ 

βασιλέως δυνήσεται γνωρίσαι, καθότι πᾶς βασιλεὺς µέγας καὶ ἄρχων ῥῆµα τοιοῦτο οὐκ ἐπερωτᾷ 

ἐπαοιδόν, µάγον καὶ Χαλδαῖον· 11 ὅτι ὁ λόγος, ὃν ὁ βασιλεὺς ἐπερωτᾷ, βαρύς, καὶ ἕτερος οὐκ ἔστιν, 

ὃς ἀναγγελεῖ αὐτὸν ἐνώπιον τοῦ βασιλέως, ἀλλ� ἢ θεοί, ὧν οὐκ ἔστιν ἡ κατοικία µετὰ πάσης σαρκός. 

12 τότε ὁ βασιλεὺς ἐν θυµῷ καὶ ὀργῇ πολλῇ εἶπεν ἀπολέσαι πάντας τοὺς σοφοὺς Βαβυλῶνος· 13 καὶ 

τὸ δόγµα ἐξῆλθεν, καὶ οἱ σοφοὶ ἀπεκτέννοντο, καὶ ἐζήτησαν ∆ανιηλ καὶ τοὺς φίλους αὐτοῦ ἀνελεῖν. 

14 τότε ∆ανιηλ ἀπεκρίθη βουλὴν καὶ γνώµην τῷ Αριωχ τῷ ἀρχιµαγείρῳ τοῦ βασιλέως, ὃς ἐξῆλθεν 

ἀναιρεῖν τοὺς σοφοὺς Βαβυλῶνος 15 Ἄρχων τοῦ βασιλέως, περὶ τίνος ἐξῆλθεν ἡ γνώµη ἡ ἀναιδὴς ἐκ 

προσώπου τοῦ βασιλέως; ἐγνώρισεν δὲ τὸ ῥῆµα Αριωχ τῷ ∆ανιηλ. 16 καὶ ∆ανιηλ εἰσῆλθεν καὶ 

ἠξίωσεν τὸν βασιλέα ὅπως χρόνον δῷ αὐτῷ, καὶ τὴν σύγκρισιν αὐτοῦ ἀναγγείλῃ τῷ βασιλεῖ. 17 καὶ 

εἰσῆλθεν ∆ανιηλ εἰς τὸν οἶκον αὐτοῦ καὶ τῷ Ανανια καὶ τῷ Μισαηλ καὶ τῷ Αζαρια τοῖς φίλοις 

αὐτοῦ τὸ ῥῆµα ἐγνώρισεν· 18 καὶ οἰκτιρµοὺς ἐζήτουν παρὰ τοῦ θεοῦ τοῦ οὐρανοῦ ὑπὲρ τοῦ µυστηρίου 

τούτου, ὅπως ἂν µὴ ἀπόλωνται ∆ανιηλ καὶ οἱ φίλοι αὐτοῦ µετὰ τῶν ἐπιλοίπων σοφῶν Βαβυλῶνος. 

19 τότε τῷ ∆ανιηλ ἐν ὁράµατι τῆς νυκτὸς τὸ µυστήριον ἀπεκαλύφθη· καὶ εὐλόγησεν τὸν θεὸν τοῦ 

οὐρανοῦ 20 ∆ανιηλ καὶ εἶπεν Εἴη τὸ ὄνοµα τοῦ θεοῦ εὐλογηµένον ἀπὸ τοῦ αἰῶνος καὶ ἕως τοῦ αἰῶνος, 

ὅτι ἡ σοφία καὶ ἡ σύνεσις αὐτοῦ ἐστιν· 21 καὶ αὐτὸς ἀλλοιοῖ καιροὺς καὶ χρόνους, καθιστᾷ βασιλεῖς 

καὶ µεθιστᾷ, διδοὺς σοφίαν τοῖς σοφοῖς καὶ φρόνησιν τοῖς εἰδόσιν σύνεσιν· 22 αὐτὸς ἀποκαλύπτει 

βαθέα καὶ ἀπόκρυφα, γινώσκων τὰ ἐν τῷ σκότει, καὶ τὸ φῶς µετ� αὐτοῦ ἐστιν· 23 σοί, ὁ θεὸς τῶν 

πατέρων µου, ἐξοµολογοῦµαι καὶ αἰνῶ, ὅτι σοφίαν καὶ δύναµιν ἔδωκάς µοι καὶ νῦν ἐγνώρισάς µοι ἃ 

ἠξιώσαµεν παρὰ σοῦ καὶ τὸ ὅραµα τοῦ βασιλέως ἐγνώρισάς µοι. 24 καὶ ἦλθεν ∆ανιηλ πρὸς Αριωχ, 

ὃν κατέστησεν ὁ βασιλεὺς ἀπολέσαι τοὺς σοφοὺς Βαβυλῶνος, καὶ εἶπεν αὐτῷ Τοὺς σοφοὺς Βαβυλῶνος 

µὴ ἀπολέσῃς, εἰσάγαγε δέ µε ἐνώπιον τοῦ βασιλέως, καὶ τὴν σύγκρισιν τῷ βασιλεῖ ἀναγγελῶ. 25 

τότε Αριωχ ἐν σπουδῇ εἰσήγαγεν τὸν ∆ανιηλ ἐνώπιον τοῦ βασιλέως καὶ εἶπεν αὐτῷ Εὕρηκα ἄνδρα ἐκ 

τῶν υἱῶν τῆς αἰχµαλωσίας τῆς Ιουδαίας, ὅστις τὸ σύγκριµα τῷ βασιλεῖ ἀναγγελεῖ. 26 καὶ ἀπεκρίθη 

ὁ βασιλεὺς καὶ εἶπεν τῷ ∆ανιηλ, οὗ τὸ ὄνοµα Βαλτασαρ Εἰ δύνασαί µοι ἀναγγεῖλαι τὸ ἐνύπνιον, ὃ 

εἶδον, καὶ τὴν σύγκρισιν αὐτοῦ; 27 καὶ ἀπεκρίθη ∆ανιηλ ἐνώπιον τοῦ βασιλέως καὶ λέγει Τὸ 

µυστήριον, ὃ ὁ βασιλεὺς ἐπερωτᾷ, οὐκ ἔστιν σοφῶν, µάγων, ἐπαοιδῶν, γαζαρηνῶν ἀναγγεῖλαι τῷ 

βασιλεῖ, 28 ἀλλ� ἢ ἔστιν θεὸς ἐν οὐρανῷ ἀποκαλύπτων µυστήρια καὶ ἐγνώρισεν τῷ βασιλεῖ 

Ναβουχοδονοσορ ἃ δεῖ γενέσθαι ἐπ� ἐσχάτων τῶν ἡµερῶν. τὸ ἐνύπνιόν σου καὶ αἱ ὁράσεις τῆς 

κεφαλῆς σου ἐπὶ τῆς κοίτης σου τοῦτό ἐστιν. 29 σὺ βασιλεῦ, οἱ διαλογισµοί σου ἐπὶ τῆς κοίτης σου 

ἀνέβησαν τί δεῖ γενέσθαι µετὰ ταῦτα, καὶ ὁ ἀποκαλύπτων µυστήρια ἐγνώρισέν σοι ἃ δεῖ γενέσθαι. 

30 καὶ ἐµοὶ δὲ οὐκ ἐν σοφίᾳ τῇ οὔσῃ ἐν ἐµοὶ παρὰ πάντας τοὺς ζῶντας τὸ µυστήριον τοῦτο 

ἀπεκαλύφθη, ἀλλ� ἕνεκεν τοῦ τὴν σύγκρισιν τῷ βασιλεῖ γνωρίσαι, ἵνα τοὺς διαλογισµοὺς τῆς καρδίας 

σου γνῷς. 31 σύ, βασιλεῦ, ἐθεώρεις, καὶ ἰδοὺ εἰκὼν µία, µεγάλη ἡ εἰκὼν ἐκείνη καὶ ἡ πρόσοψις 

αὐτῆς ὑπερφερής, ἑστῶσα πρὸ προσώπου σου, καὶ ἡ ὅρασις αὐτῆς φοβερά· 32 ἡ εἰκών, ἧς ἡ κεφαλὴ 

χρυσίου χρηστοῦ, αἱ χεῖρες καὶ τὸ στῆθος καὶ οἱ βραχίονες αὐτῆς ἀργυροῖ, ἡ κοιλία καὶ οἱ µηροὶ 

χαλκοῖ, 33 αἱ κνῆµαι σιδηραῖ, οἱ πόδες µέρος τι σιδηροῦν καὶ µέρος τι ὀστράκινον. 34 ἐθεώρεις, ἕως 

οὗ ἐτµήθη λίθος ἐξ ὄρους ἄνευ χειρῶν καὶ ἐπάταξεν τὴν εἰκόνα ἐπὶ τοὺς πόδας τοὺς σιδηροῦς καὶ 

ὀστρακίνους καὶ ἐλέπτυνεν αὐτοὺς εἰς τέλος. 35 τότε ἐλεπτύνθησαν εἰς ἅπαξ τὸ ὄστρακον, ὁ σίδηρος, ὁ 

χαλκός, ὁ ἄργυρος, ὁ χρυσὸς καὶ ἐγένοντο ὡσεὶ κονιορτὸς ἀπὸ ἅλωνος θερινῆς· καὶ ἐξῆρεν αὐτὰ τὸ 

πλῆθος τοῦ πνεύµατος, καὶ τόπος οὐχ εὑρέθη αὐτοῖς· καὶ ὁ λίθος ὁ πατάξας τὴν εἰκόνα ἐγενήθη ὄρος 

µέγα καὶ ἐπλήρωσεν πᾶσαν τὴν γῆν. 36 τοῦτό ἐστιν τὸ ἐνύπνιον· καὶ τὴν σύγκρισιν αὐτοῦ ἐροῦµεν 

ἐνώπιον τοῦ βασιλέως. 37 σύ, βασιλεῦ βασιλεὺς βασιλέων, ᾧ ὁ θεὸς τοῦ οὐρανοῦ βασιλείαν ἰσχυρὰν 

καὶ κραταιὰν καὶ ἔντιµον ἔδωκεν, 38 ἐν παντὶ τόπῳ, ὅπου κατοικοῦσιν οἱ υἱοὶ τῶν ἀνθρώπων, θηρία 

τε ἀγροῦ καὶ πετεινὰ οὐρανοῦ ἔδωκεν ἐν τῇ χειρί σου καὶ κατέστησέν σε κύριον πάντων, σὺ εἶ ἡ 

κεφαλὴ ἡ χρυσῆ. 39 καὶ ὀπίσω σου ἀναστήσεται βασιλεία ἑτέρα ἥττων σου, καὶ βασιλεία τρίτη ἥτις 

ἐστὶν ὁ χαλκός, ἣ κυριεύσει πάσης τῆς γῆς. 40 καὶ βασιλεία τετάρτη ἔσται ἰσχυρὰ ὡς ὁ σίδηρος· ὃν 

τρόπον ὁ σίδηρος λεπτύνει καὶ δαµάζει πάντα, οὕτως πάντα λεπτυνεῖ καὶ δαµάσει. 41 καὶ ὅτι εἶδες 

τοὺς πόδας καὶ τοὺς δακτύλους µέρος µέν τι ὀστράκινον µέρος δέ τι σιδηροῦν, βασιλεία διῃρηµένη 

ἔσται, καὶ ἀπὸ τῆς ῥίζης τῆς σιδηρᾶς ἔσται ἐν αὐτῇ, ὃν τρόπον εἶδες τὸν σίδηρον ἀναµεµειγµένον τῷ 

ὀστράκῳ· 42 καὶ οἱ δάκτυλοι τῶν ποδῶν µέρος µέν τι σιδηροῦν µέρος δέ τι ὀστράκινον, µέρος τι τῆς 

βασιλείας ἔσται ἰσχυρὸν καὶ ἀπ� αὐτῆς ἔσται συντριβόµενον. 43 ὅτι εἶδες τὸν σίδηρον ἀναµεµειγµένον 

τῷ ὀστράκῳ, συµµειγεῖς ἔσονται ἐν σπέρµατι ἀνθρώπων καὶ οὐκ ἔσονται προσκολλώµενοι οὗτος µετὰ 

τούτου, καθὼς ὁ σίδηρος οὐκ ἀναµείγνυται µετὰ τοῦ ὀστράκου. 44 καὶ ἐν ταῖς ἡµέραις τῶν βασιλέων 

ἐκείνων ἀναστήσει ὁ θεὸς τοῦ οὐρανοῦ βασιλείαν, ἥτις εἰς τοὺς αἰῶνας οὐ διαφθαρήσεται, καὶ ἡ 

βασιλεία αὐτοῦ λαῷ ἑτέρῳ οὐχ ὑπολειφθήσεται· λεπτυνεῖ καὶ λικµήσει πάσας τὰς βασιλείας, καὶ 

αὐτὴ ἀναστήσεται εἰς τοὺς αἰῶνας, 45 ὃν τρόπον εἶδες ὅτι ἀπὸ ὄρους ἐτµήθη λίθος ἄνευ χειρῶν καὶ 

ἐλέπτυνεν τὸ ὄστρακον, τὸν σίδηρον, τὸν χαλκόν, τὸν ἄργυρον, τὸν χρυσόν. ὁ θεὸς ὁ µέγας ἐγνώρισεν 

τῷ βασιλεῖ ἃ δεῖ γενέσθαι µετὰ ταῦτα, καὶ ἀληθινὸν τὸ ἐνύπνιον, καὶ πιστὴ ἡ σύγκρισις αὐτοῦ. 46 

τότε ὁ βασιλεὺς Ναβουχοδονοσορ ἔπεσεν ἐπὶ πρόσωπον καὶ τῷ ∆ανιηλ προσεκύνησεν καὶ µαναα καὶ 

εὐωδίας εἶπεν σπεῖσαι αὐτῷ. 47 καὶ ἀποκριθεὶς ὁ βασιλεὺς εἶπεν τῷ ∆ανιηλ Ἐπ� ἀληθείας ὁ θεὸς 

ὑµῶν αὐτός ἐστιν θεὸς θεῶν καὶ κύριος τῶν βασιλέων καὶ ἀποκαλύπτων µυστήρια, ὅτι ἠδυνήθης 

ἀποκαλύψαι τὸ µυστήριον τοῦτο. 48 καὶ ἐµεγάλυνεν ὁ βασιλεὺς τὸν ∆ανιηλ καὶ δόµατα µεγάλα καὶ 

πολλὰ ἔδωκεν αὐτῷ καὶ κατέστησεν αὐτὸν ἐπὶ πάσης χώρας Βαβυλῶνος καὶ ἄρχοντα σατραπῶν ἐπὶ 

πάντας τοὺς σοφοὺς Βαβυλῶνος. 49 καὶ ∆ανιηλ ᾐτήσατο παρὰ τοῦ βασιλέως, καὶ κατέστησεν ἐπὶ τὰ 

ἔργα τῆς χώρας Βαβυλῶνος τὸν Σεδραχ, Μισαχ, Αβδεναγω· καὶ ∆ανιηλ ἦν ἐν τῇ αὐλῇ τοῦ 

βασιλέως.  

Dan Th 3:1Dan Th 3:1Dan Th 3:1Dan Th 3:1    

Ἔτους ὀκτωκαιδεκάτου Ναβουχοδονοσορ ὁ βασιλεὺς ἐποίησεν εἰκόνα χρυσῆν, ὕψος αὐτῆς πήχεων 

ἑξήκοντα, εὖρος αὐτῆς πήχεων ἕξ, καὶ ἔστησεν αὐτὴν ἐν πεδίῳ ∆ειρα ἐν χώρᾳ Βαβυλῶνος. 2 καὶ 

ἀπέστειλεν συναγαγεῖν τοὺς ὑπάτους καὶ τοὺς στρατηγοὺς καὶ τοὺς τοπάρχας, ἡγουµένους καὶ 

τυράννους καὶ τοὺς ἐπ� ἐξουσιῶν καὶ πάντας τοὺς ἄρχοντας τῶν χωρῶν ἐλθεῖν εἰς τὰ ἐγκαίνια τῆς 

εἰκόνος, ἧς ἔστησεν Ναβουχοδονοσορ ὁ βασιλεύς· 3 καὶ συνήχθησαν οἱ τοπάρχαι, ὕπατοι, στρατηγοί, 

ἡγούµενοι, τύραννοι µεγάλοι, οἱ ἐπ� ἐξουσιῶν καὶ πάντες οἱ ἄρχοντες τῶν χωρῶν εἰς τὸν ἐγκαινισµὸν 

τῆς εἰκόνος, ἧς ἔστησεν Ναβουχοδονοσορ ὁ βασιλεύς, καὶ εἱστήκεισαν ἐνώπιον τῆς εἰκόνος, ἧς ἔστησεν 

Ναβουχοδονοσορ. 4 καὶ ὁ κῆρυξ ἐβόα ἐν ἰσχύι Ὑµῖν λέγεται, λαοί, φυλαί, γλῶσσαι· 5 ᾗ ἂν ὥρᾳ 

ἀκούσητε τῆς φωνῆς τῆς σάλπιγγος σύριγγός τε καὶ κιθάρας, σαµβύκης καὶ ψαλτηρίου καὶ 

συµφωνίας καὶ παντὸς γένους µουσικῶν, πίπτοντες προσκυνεῖτε τῇ εἰκόνι τῇ χρυσῇ, ᾗ ἔστησεν 

Ναβουχοδονοσορ ὁ βασιλεύς· 6 καὶ ὃς ἂν µὴ πεσὼν προσκυνήσῃ, αὐτῇ τῇ ὥρᾳ ἐµβληθήσεται εἰς τὴν 

κάµινον τοῦ πυρὸς τὴν καιοµένην. 7 καὶ ἐγένετο ὅτε ἤκουσαν οἱ λαοὶ τῆς φωνῆς τῆς σάλπιγγος 

σύριγγός τε καὶ κιθάρας, σαµβύκης καὶ ψαλτηρίου καὶ συµφωνίας καὶ παντὸς γένους µουσικῶν, 

πίπτοντες πάντες οἱ λαοί, φυλαί, γλῶσσαι προσεκύνουν τῇ εἰκόνι τῇ χρυσῇ, ᾗ ἔστησεν 

Ναβουχοδονοσορ ὁ βασιλεύς. 8 τότε προσήλθοσαν ἄνδρες Χαλδαῖοι καὶ διέβαλον τοὺς Ιουδαίους 9 τῷ 

βασιλεῖ Ναβουχοδονοσορ Βασιλεῦ, εἰς τοὺς αἰῶνας ζῆθι· 10 σύ, βασιλεῦ, ἔθηκας δόγµα πάντα 

ἄνθρωπον, ὃς ἂν ἀκούσῃ τῆς φωνῆς τῆς σάλπιγγος σύριγγός τε καὶ κιθάρας, σαµβύκης καὶ ψαλτηρίου 

καὶ συµφωνίας καὶ παντὸς γένους µουσικῶν 11 καὶ µὴ πεσὼν προσκυνήσῃ τῇ εἰκόνι τῇ χρυσῇ, 

ἐµβληθήσεται εἰς τὴν κάµινον τοῦ πυρὸς τὴν καιοµένην· 12 εἰσὶν ἄνδρες Ιουδαῖοι, οὓς κατέστησας ἐπὶ 

τὰ ἔργα τῆς χώρας Βαβυλῶνος, Σεδραχ, Μισαχ, Αβδεναγω, οἱ ἄνδρες ἐκεῖνοι οὐχ ὑπήκουσαν, 

βασιλεῦ, τῷ δόγµατί σου, τοῖς θεοῖς σου οὐ λατρεύουσιν καὶ τῇ εἰκόνι τῇ χρυσῇ, ᾗ ἔστησας, οὐ 

προσκυνοῦσιν. 13 τότε Ναβουχοδονοσορ ἐν θυµῷ καὶ ὀργῇ εἶπεν ἀγαγεῖν τὸν Σεδραχ, Μισαχ καὶ 

Αβδεναγω, καὶ ἤχθησαν ἐνώπιον τοῦ βασιλέως. 14 καὶ ἀπεκρίθη Ναβουχοδονοσορ καὶ εἶπεν αὐτοῖς Εἰ 

ἀληθῶς, Σεδραχ, Μισαχ, Αβδεναγω, τοῖς θεοῖς µου οὐ λατρεύετε καὶ τῇ εἰκόνι τῇ χρυσῇ, ᾗ ἔστησα, 

οὐ προσκυνεῖτε; 15 νῦν οὖν εἰ ἔχετε ἑτοίµως ἵνα, ὡς ἂν ἀκούσητε τῆς φωνῆς τῆς σάλπιγγος σύριγγός 

τε καὶ κιθάρας, σαµβύκης καὶ ψαλτηρίου καὶ συµφωνίας καὶ παντὸς γένους µουσικῶν, πεσόντες 

προσκυνήσητε τῇ εἰκόνι, ᾗ ἐποίησα· ἐὰν δὲ µὴ προσκυνήσητε, αὐτῇ τῇ ὥρᾳ ἐµβληθήσεσθε εἰς τὴν 

κάµινον τοῦ πυρὸς τὴν καιοµένην· καὶ τίς ἐστιν θεός, ὃς ἐξελεῖται ὑµᾶς ἐκ τῶν χειρῶν µου; 16 καὶ 

ἀπεκρίθησαν Σεδραχ, Μισαχ, Αβδεναγω λέγοντες τῷ βασιλεῖ Ναβουχοδονοσορ Οὐ χρείαν ἔχοµεν 

ἡµεῖς περὶ τοῦ ῥήµατος τούτου ἀποκριθῆναί σοι· 17 ἔστιν γὰρ θεός, ᾧ ἡµεῖς λατρεύοµεν, δυνατὸς 

ἐξελέσθαι ἡµᾶς ἐκ τῆς καµίνου τοῦ πυρὸς τῆς καιοµένης, καὶ ἐκ τῶν χειρῶν σου, βασιλεῦ, ῥύσεται 

ἡµᾶς· 18 καὶ ἐὰν µή, γνωστὸν ἔστω σοι, βασιλεῦ, ὅτι τοῖς θεοῖς σου οὐ λατρεύοµεν καὶ τῇ εἰκόνι τῇ 

χρυσῇ, ᾗ ἔστησας, οὐ προσκυνοῦµεν. 19 τότε Ναβουχοδονοσορ ἐπλήσθη θυµοῦ, καὶ ἡ ὄψις τοῦ 

προσώπου αὐτοῦ ἠλλοιώθη ἐπὶ Σεδραχ, Μισαχ καὶ Αβδεναγω, καὶ εἶπεν ἐκκαῦσαι τὴν κάµινον 

ἑπταπλασίως, ἕως οὗ εἰς τέλος ἐκκαῇ· 20 καὶ ἄνδρας ἰσχυροὺς ἰσχύι εἶπεν πεδήσαντας τὸν Σεδραχ, 

Μισαχ καὶ Αβδεναγω ἐµβαλεῖν εἰς τὴν κάµινον τοῦ πυρὸς τὴν καιοµένην. 21 τότε οἱ ἄνδρες ἐκεῖνοι 

ἐπεδήθησαν σὺν τοῖς σαραβάροις αὐτῶν καὶ τιάραις καὶ περικνηµῖσι καὶ ἐνδύµασιν αὐτῶν καὶ 

ἐβλήθησαν εἰς µέσον τῆς καµίνου τοῦ πυρὸς τῆς καιοµένης. 22 ἐπεὶ τὸ ῥῆµα τοῦ βασιλέως 

ὑπερίσχυεν, καὶ ἡ κάµινος ἐξεκαύθη ἐκ περισσοῦ. 23 καὶ οἱ τρεῖς οὗτοι Σεδραχ, Μισαχ καὶ Αβδεναγω 

ἔπεσον εἰς µέσον τῆς καµίνου τοῦ πυρὸς τῆς καιοµένης πεπεδηµένοι. 24 Καὶ περιεπάτουν ἐν µέσῳ τῆς 

φλογὸς ὑµνοῦντες τὸν θεὸν καὶ εὐλογοῦντες τὸν κύριον. 25 καὶ συστὰς Αζαριας προσηύξατο οὕτως καὶ 

ἀνοίξας τὸ στόµα αὐτοῦ ἐν µέσῳ τοῦ πυρὸς εἶπεν 26 Εὐλογητὸς εἶ, κύριε ὁ θεὸς τῶν πατέρων ἡµῶν, 

καὶ αἰνετός, καὶ δεδοξασµένον τὸ ὄνοµά σου εἰς τοὺς αἰῶνας, 27 ὅτι δίκαιος εἶ ἐπὶ πᾶσιν, οἷς ἐποίησας 

ἡµῖν, καὶ πάντα τὰ ἔργα σου ἀληθινά, καὶ εὐθεῖαι αἱ ὁδοί σου, καὶ πᾶσαι αἱ κρίσεις σου ἀλήθεια, 28 

καὶ κρίµατα ἀληθείας ἐποίησας κατὰ πάντα, ἃ ἐπήγαγες ἡµῖν καὶ ἐπὶ τὴν πόλιν τὴν ἁγίαν τὴν τῶν 

πατέρων ἡµῶν Ιερου σαληµ, ὅτι ἐν ἀληθείᾳ καὶ κρίσει ἐπήγαγες πάντα ταῦτα διὰ τὰς ἁµαρτίας 

ἡµῶν. 29 ὅτι ἡµάρτοµεν καὶ ἠνοµήσαµεν ἀποστῆναι ἀπὸ σοῦ καὶ ἐξηµάρτοµεν ἐν πᾶσιν καὶ τῶν 

ἐντολῶν σου οὐκ ἠκού σαµεν 30 οὐδὲ συνετηρήσαµεν οὐδὲ ἐποιήσαµεν καθὼς ἐνετείλω ἡµῖν, ἵνα εὖ 

ἡµῖν γένηται. 31 καὶ πάντα, ὅσα ἡµῖν ἐπήγαγες, καὶ πάντα, ὅσα ἐποίησας ἡµῖν, ἐν ἀληθινῇ κρίσει 

ἐποίησας 32 καὶ παρέδωκας ἡµᾶς εἰς χεῖρας ἐχθρῶν ἀνόµων ἐχθίστων ἀποστατῶν καὶ βασιλεῖ ἀδίκῳ 

καὶ πονηροτάτῳ παρὰ πᾶσαν τὴν γῆν. 33 καὶ νῦν οὐκ ἔστιν ἡµῖν ἀνοῖξαι τὸ στόµα, αἰσχύνη καὶ 

ὄνειδος ἐγενήθη τοῖς δούλοις σου καὶ τοῖς σεβοµένοις σε. 34 µὴ δὴ παραδῷς ἡµᾶς εἰς τέλος διὰ τὸ 

ὄνοµά σου καὶ µὴ διασκεδάσῃς τὴν διαθήκην σου 35 καὶ µὴ ἀποστήσῃς τὸ ἔλεός σου ἀφ�  ἡµῶν δι� 

Αβρααµ τὸν ἠγαπηµένον ὑπὸ σοῦ καὶ διὰ Ισαακ τὸν δοῦλόν σου καὶ Ισραηλ τὸν ἅγιόν σου, 36 οἷς 

ἐλάλησας πρὸς αὐτοὺς λέγων πληθῦναι τὸ σπέρµα αὐτῶν ὡς τὰ ἄστρα τοῦ οὐρανοῦ καὶ ὡς τὴν ἄµµον 

τὴν παρὰ τὸ χεῖλος τῆς θαλάσσης. 37 ὅτι, δέσποτα, ἐσµικρύνθηµεν παρὰ πάντα τὰ ἔθνη καί ἐσµεν 

ταπεινοὶ ἐν πάσῃ τῇ γῇ σήµερον διὰ τὰς ἁµαρ τίας ἡµῶν, 38 καὶ οὐκ ἔστιν ἐν τῷ καιρῷ τούτῳ 

ἄρχων καὶ προφήτης καὶ ἡγούµενος οὐδὲ ὁλοκαύτωσις οὐδὲ θυσία οὐδὲ προσφορὰ οὐδὲ θυµίαµα, οὐ 

τόπος τοῦ καρπῶσαι ἐναντίον σου καὶ εὑρεῖν ἔλεος· 39 ἀλλ� ἐν ψυχῇ συντετριµµένῃ καὶ πνεύµατι 

ταπεινώσεως προς δεχθείηµεν ὡς ἐν ὁλοκαυτώµασιν κριῶν καὶ ταύρων καὶ ὡς ἐν µυριάσιν ἀρνῶν 

πιόνων· 40 οὕτως γενέσθω θυσία ἡµῶν ἐνώπιόν σου σήµερον καὶ ἐκτελέσαι ὄπισθέν σου, ὅτι οὐκ 

ἔσται αἰσχύνη τοῖς πεποιθόσιν ἐπὶ σοί. 41 καὶ νῦν ἐξακολουθοῦµεν ἐν ὅλῃ καρδίᾳ καὶ φοβούµεθά σε 

καὶ ζητοῦµεν τὸ πρόσωπόν σου, µὴ καταισχύνῃς ἡµᾶς, 42 ἀλλὰ ποίησον µεθ� ἡµῶν κατὰ τὴν 

ἐπιείκειάν σου καὶ κατὰ τὸ πλῆθος τοῦ ἐλέους σου 43 καὶ ἐξελοῦ ἡµᾶς κατὰ τὰ θαυµάσιά σου καὶ δὸς 

δόξαν τῷ ὀνόµατί σου, κύριε. 44 καὶ ἐντραπείησαν πάντες οἱ ἐνδεικνύµενοι τοῖς δούλοις σου κακὰ καὶ 

καταισχυνθείησαν ἀπὸ πάσης δυνάµεως καὶ δυναστείας, καὶ ἡ ἰσχὺς αὐτῶν συντριβείη· 45 γνώτωσαν 

ὅτι σὺ εἶ κύριος ὁ θεὸς µόνος καὶ ἔνδοξος ἐφ� ὅλην τὴν οἰκουµένην. 46 Καὶ οὐ διέλειπον οἱ ἐµβαλόντες 

αὐτοὺς ὑπηρέται τοῦ βασιλέως καίοντες τὴν κάµινον νάφθαν καὶ πίσσαν καὶ στιππύον καὶ κληµατίδα. 

47 καὶ διεχεῖτο ἡ φλὸξ ἐπάνω τῆς καµίνου ἐπὶ πήχεις τεσσαράκοντα ἐννέα 48 καὶ διώδευσεν καὶ 

ἐνεπύρισεν οὓς εὗρεν περὶ τὴν κάµινον τῶν Χαλδαίων. 49 ὁ δὲ ἄγγελος κυρίου συγκατέβη ἅµα τοῖς 

περὶ τὸν Αζαριαν εἰς τὴν κάµινον καὶ ἐξετίναξεν τὴν φλόγα τοῦ πυρὸς ἐκ τῆς καµίνου 50 καὶ ἐποίησεν 

τὸ µέσον τῆς καµίνου ὡς πνεῦµα δρόσου διασυρίζον, καὶ οὐχ ἥψατο αὐτῶν τὸ καθόλου τὸ πῦρ καὶ οὐκ 

ἐλύπησεν οὐδὲ παρηνώχλησεν αὐτοῖς. 51 Τότε οἱ τρεῖς ὡς ἐξ ἑνὸς στόµατος ὕµνουν καὶ ἐδόξαζον καὶ 

εὐλόγουν τὸν θεὸν ἐν τῇ καµίνῳ λέγοντες 52 Εὐλογητὸς εἶ, κύριε ὁ θεὸς τῶν πατέρων ἡµῶν, καὶ 

αἰνετὸς καὶ ὑπερυψούµενος εἰς τοὺς αἰῶνας, καὶ εὐλογηµένον τὸ ὄνοµα τῆς δόξης σου τὸ ἅγιον καὶ 

ὑπεραινετὸν καὶ ὑπερυψούµενον εἰς τοὺς αἰῶνας. 53 εὐλογηµένος εἶ ἐν τῷ ναῷ τῆς ἁγίας δόξης σου καὶ 

ὑπερυµνητὸς καὶ ὑπερένδοξος εἰς τοὺς αἰῶνας. 55 εὐλογηµένος εἶ, ὁ ἐπιβλέπων ἀβύσσους καθήµενος 

ἐπὶ χερουβιν, καὶ αἰνετὸς καὶ ὑπερυψούµενος εἰς τοὺς αἰῶνας. 54 εὐλογηµένος εἶ ἐπὶ θρόνου τῆς 

βασιλείας σου καὶ ὑπερυµνητὸς καὶ ὑπερυψούµενος εἰς τοὺς αἰῶνας. 56 εὐλογηµένος εἶ ἐν τῷ 

στερεώµατι τοῦ οὐρανοῦ καὶ ὑµνητὸς καὶ δεδοξασµένος εἰς τοὺς αἰῶνας. 57 εὐλογεῖτε, πάντα τὰ ἔργα 

κυρίου, τὸν κύριον· ὑµνεῖτε καὶ ὑπερυψοῦτε αὐτὸν εἰς τοὺς αἰῶνας. 59 εὐλογεῖτε, οὐρανοί, τὸν κύριον· 

ὑµνεῖτε καὶ ὑπερυψοῦτε αὐτὸν εἰς τοὺς αἰῶνας. 58 εὐλογεῖτε, ἄγγελοι κυρίου, τὸν κύριον· ὑµνεῖτε καὶ 

ὑπερυψοῦτε αὐτὸν εἰς τοὺς αἰῶνας. 60 εὐλογεῖτε, ὕδατα πάντα τὰ ἐπάνω τοῦ οὐρανοῦ, τὸν κύριον· 

ὑµνεῖτε καὶ ὑπερυψοῦτε αὐτὸν εἰς τοὺς αἰῶνας. 61 εὐλογεῖτε, πᾶσαι αἱ δυνάµεις, τὸν κύριον· ὑµνεῖτε 

καὶ ὑπερυψοῦτε αὐτὸν εἰς τοὺς αἰῶνας. 62 εὐλογεῖτε, ἥλιος καὶ σελήνη, τὸν κύριον· ὑµνεῖτε καὶ 

ὑπερυψοῦτε αὐτὸν εἰς τοὺς αἰῶνας. 63 εὐλογεῖτε, ἄστρα τοῦ οὐρανοῦ, τὸν κύριον· ὑµνεῖτε καὶ 

ὑπερυψοῦτε αὐτὸν εἰς τοὺς αἰῶνας. 64 εὐλογεῖτε, πᾶς ὄµβρος καὶ δρόσος, τὸν κύριον· ὑµνεῖτε καὶ 

ὑπερυψοῦτε αὐτὸν εἰς τοὺς αἰῶνας. 65 εὐλογεῖτε, πάντα τὰ πνεύµατα, τὸν κύριον· ὑµνεῖτε καὶ 

ὑπερυψοῦτε αὐτὸν εἰς τοὺς αἰῶνας. 66 εὐλογεῖτε, πῦρ καὶ καῦµα, τὸν κύριον· ὑµνεῖτε καὶ ὑπερυψοῦτε 

αὐτὸν εἰς τοὺς αἰῶνας. 67 εὐλογεῖτε, ψῦχος καὶ καύσων, τὸν κύριον· ὑµνεῖτε καὶ ὑπερυψοῦτε αὐτὸν εἰς 

τοὺς αἰῶνας. 68 εὐλογεῖτε, δρόσοι καὶ νιφετοί, τὸν κύριον· ὑµνεῖτε καὶ ὑπερυψοῦτε αὐτὸν εἰς τοὺς 

αἰῶνας. 71 εὐλογεῖτε, νύκτες καὶ ἡµέραι, τὸν κύριον· ὑµνεῖτε καὶ ὑπερυψοῦτε αὐτὸν εἰς τοὺς αἰῶνας. 

72 εὐλογεῖτε, φῶς καὶ σκότος, τὸν κύριον· ὑµνεῖτε καὶ ὑπερυψοῦτε αὐτὸν εἰς τοὺς αἰῶνας. 69 

εὐλογεῖτε, πάγος καὶ ψῦχος, τὸν κύριον· ὑµνεῖτε καὶ ὑπερυψοῦτε αὐτὸν εἰς τοὺς αἰῶνας. 70 εὐλογεῖτε, 

πάχναι καὶ χιόνες, τὸν κύριον· ὑµνεῖτε καὶ ὑπερυψοῦτε αὐτὸν εἰς τοὺς αἰῶνας. 73 εὐλογεῖτε, ἀστραπαὶ 

καὶ νεφέλαι, τὸν κύριον· ὑµνεῖτε καὶ ὑπερυψοῦτε αὐτὸν εἰς τοὺς αἰῶνας. 74 εὐλογείτω ἡ γῆ τὸν κύριον· 

ὑµνείτω καὶ ὑπερυψούτω αὐτὸν εἰς τοὺς αἰῶνας. 75 εὐλογεῖτε, ὄρη καὶ βουνοί, τὸν κύριον· ὑµνεῖτε καὶ 

ὑπερυψοῦτε αὐτὸν εἰς τοὺς αἰῶνας. 76 εὐλογεῖτε, πάντα τὰ φυόµενα ἐν τῇ γῇ, τὸν κύριον· ὑµνεῖτε καὶ 

ὑπερυψοῦτε αὐτὸν εἰς τοὺς αἰῶνας. 78 εὐλογεῖτε, θάλασσαι καὶ ποταµοί, τὸν κύριον· ὑµνεῖτε καὶ 

ὑπερυψοῦτε αὐτὸν εἰς τοὺς αἰῶνας. 77 εὐλογεῖτε, αἱ πηγαί, τὸν κύριον· ὑµνεῖτε καὶ ὑπερυψοῦτε αὐτὸν 

εἰς τοὺς αἰῶνας. 79 εὐλογεῖτε, κήτη καὶ πάντα τὰ κινούµενα ἐν τοῖς ὕδασιν, τὸν κύριον· ὑµνεῖτε καὶ 

ὑπερυψοῦτε αὐτὸν εἰς τοὺς αἰῶνας. 80 εὐλογεῖτε, πάντα τὰ πετεινὰ τοῦ οὐρανοῦ, τὸν κύριον· ὑµνεῖτε 

καὶ ὑπερυψοῦτε αὐτὸν εἰς τοὺς αἰῶνας. 81 εὐλογεῖτε, πάντα τὰ θηρία καὶ τὰ κτήνη, τὸν κύριον· 

ὑµνεῖτε καὶ ὑπερυψοῦτε αὐτὸν εἰς τοὺς αἰῶνας. 82 εὐλογεῖτε, οἱ υἱοὶ τῶν ἀνθρώπων, τὸν κύριον· 

ὑµνεῖτε καὶ ὑπερυψοῦτε αὐτὸν εἰς τοὺς αἰῶνας. 83 εὐλογεῖτε, Ισραηλ, τὸν κύριον· ὑµνεῖτε καὶ 

ὑπερυψοῦτε αὐτὸν εἰς τοὺς αἰῶνας. 84 εὐλογεῖτε, ἱερεῖς κυρίου, τὸν κύριον· ὑµνεῖτε καὶ ὑπερυψοῦτε 

αὐτὸν εἰς τοὺς αἰῶνας. 85 εὐλογεῖτε, δοῦλοι κυρίου, τὸν κύριον· ὑµνεῖτε καὶ ὑπερυψοῦτε αὐτὸν εἰς τοὺς 

αἰῶνας. 86 εὐλογεῖτε, πνεύµατα καὶ ψυχαὶ δικαίων, τὸν κύριον· ὑµνεῖτε καὶ ὑπερυψοῦτε αὐτὸν εἰς τοὺς 

αἰῶνας. 87 εὐλογεῖτε, ὅσιοι καὶ ταπεινοὶ τῇ καρδίᾳ, τὸν κύριον· ὑµνεῖτε καὶ ὑπερυψοῦτε αὐτὸν εἰς τοὺς 

αἰῶνας. 88 εὐλογεῖτε, Ανανια, Αζαρια, Μισαηλ, τὸν κύριον· ὑµνεῖτε καὶ ὑπερυψοῦτε αὐτὸν εἰς τοὺς 

αἰῶνας, ὅτι ἐξείλατο ἡµᾶς ἐξ ᾅδου καὶ ἐκ χειρὸς θανάτου ἔσωσεν ἡµᾶς καὶ ἐρρύσατο ἡµᾶς ἐκ µέσου 

καµίνου καιοµένης φλογὸς καὶ ἐκ µέσου πυρὸς ἐρρύσατο ἡµᾶς. 89 ἐξοµολογεῖσθε τῷ κυρίῳ, ὅτι 

χρηστός, ὅτι εἰς τὸν αἰῶνα τὸ ἔλεος αὐτοῦ. 90 εὐλογεῖτε, πάντες οἱ σεβόµενοι τὸν κύριον τὸν θεὸν τῶν 

θεῶν· ὑµνεῖτε καὶ ἐξοµολογεῖσθε, ὅτι εἰς τὸν αἰῶνα τὸ ἔλεος αὐτοῦ. 91 Καὶ Ναβουχοδονοσορ ἤκουσεν 

ὑµνούντων αὐτῶν καὶ ἐθαύµασεν καὶ ἐξανέστη ἐν σπουδῇ καὶ εἶπεν τοῖς µεγιστᾶσιν αὐτοῦ Οὐχὶ 

ἄνδρας τρεῖς ἐβάλοµεν εἰς µέσον τοῦ πυρὸς πεπεδηµένους; καὶ εἶπαν τῷ βασιλεῖ Ἀληθῶς, βασιλεῦ. 92 

καὶ εἶπεν ὁ βασιλεύς Ἰδοὺ ἐγὼ ὁρῶ ἄνδρας τέσσαρας λελυµένους καὶ περιπατοῦντας ἐν µέσῳ τοῦ 

πυρός, καὶ διαφθορὰ οὐκ ἔστιν ἐν αὐτοῖς, καὶ ἡ ὅρασις τοῦ τετάρτου ὁµοία υἱῷ θεοῦ. 93 τότε 

προσῆλθεν Ναβουχοδονοσορ πρὸς τὴν θύραν τῆς καµίνου τοῦ πυρὸς τῆς καιοµένης καὶ εἶπεν Σεδραχ, 

Μισαχ, Αβδεναγω οἱ δοῦλοι τοῦ θεοῦ τοῦ ὑψίστου, ἐξέλθετε καὶ δεῦτε. καὶ ἐξῆλθον Σεδραχ, Μισαχ, 

Αβδεναγω ἐκ µέσου τοῦ πυρός. 94 καὶ συνάγονται οἱ σατράπαι καὶ οἱ στρατηγοὶ καὶ οἱ τοπάρχαι καὶ 

οἱ δυνάσται τοῦ βασιλέως καὶ ἐθεώρουν τοὺς ἄνδρας ὅτι οὐκ ἐκυρίευσεν τὸ πῦρ τοῦ σώµατος αὐτῶν, 

καὶ ἡ θρὶξ τῆς κεφαλῆς αὐτῶν οὐκ ἐφλογίσθη, καὶ τὰ σαράβαρα αὐτῶν οὐκ ἠλλοιώθη, καὶ ὀσµὴ 

πυρὸς οὐκ ἦν ἐν αὐτοῖς. 95 καὶ ἀπεκρίθη Ναβουχοδονοσορ καὶ εἶπεν Εὐλογητὸς ὁ θεὸς τοῦ Σεδραχ, 

Μισαχ, Αβδεναγω, ὃς ἀπέστειλεν τὸν ἄγγελον αὐτοῦ καὶ ἐξείλατο τοὺς παῖδας αὐτοῦ, ὅτι 

ἐπεποίθεισαν ἐπ� αὐτῷ καὶ τὸ ῥῆµα τοῦ βασιλέως ἠλλοίωσαν καὶ παρέδωκαν τὰ σώµατα αὐτῶν εἰς 

πῦρ, ὅπως µὴ λατρεύσωσιν µηδὲ προσκυνήσωσιν παντὶ θεῷ ἀλλ� ἢ τῷ θεῷ αὐτῶν· 96 καὶ ἐγὼ 

ἐκτίθεµαι δόγµα Πᾶς λαός, φυλή, γλῶσσα, ἣ ἂν εἴπῃ βλασφηµίαν κατὰ τοῦ θεοῦ Σεδραχ, Μισαχ, 

Αβδεναγω, εἰς ἀπώλειαν ἔσονται καὶ οἱ οἶκοι αὐτῶν εἰς διαρπαγήν, καθότι οὐκ ἔστιν θεὸς ἕτερος 

ὅστις δυνήσεται ῥύσασθαι οὕτως. 97 τότε ὁ βασιλεὺς κατεύθυνεν τὸν Σεδραχ, Μισαχ, Αβδεναγω ἐν 

τῇ χώρᾳ Βαβυλῶνος καὶ ἠξίωσεν αὐτοὺς ἡγεῖσθαι πάντων τῶν Ιουδαίων τῶν ὄντων ἐν τῇ βασιλείᾳ 

αὐτοῦ.  

Dan Th 4:1Dan Th 4:1Dan Th 4:1Dan Th 4:1    

Ναβουχοδονοσορ ὁ βασιλεὺς πᾶσι τοῖς λαοῖς, φυλαῖς καὶ γλώσσαις τοῖς οἰκοῦσιν ἐν πάσῃ τῇ γῇ 

Εἰρήνη ὑµῖν πληθυνθείη· 2 τὰ σηµεῖα καὶ τὰ τέρατα, ἃ ἐποίησεν µετ� ἐµοῦ ὁ θεὸς ὁ ὕψιστος, ἤρεσεν 

ἐναντίον ἐµοῦ ἀναγγεῖλαι ὑµῖν 3 ὡς µεγάλα καὶ ἰσχυρά· ἡ βασιλεία αὐτοῦ βασιλεία αἰώνιος, καὶ ἡ 

ἐξουσία αὐτοῦ εἰς γενεὰν καὶ γενεάν. 4 ἐγὼ Ναβουχοδονοσορ εὐθηνῶν ἤµην ἐν τῷ οἴκῳ µου καὶ 

εὐθαλῶν. 5 ἐνύπνιον εἶδον, καὶ ἐφοβέρισέν µε, καὶ ἐταράχθην ἐπὶ τῆς κοίτης µου, καὶ αἱ ὁράσεις τῆς 

κεφαλῆς µου συνετάραξάν µε. 6 καὶ δι� ἐµοῦ ἐτέθη δόγµα τοῦ εἰσαγαγεῖν ἐνώπιόν µου πάντας τοὺς 

σοφοὺς Βαβυλῶνος, ὅπως τὴν σύγκρισιν τοῦ ἐνυπνίου γνωρίσωσίν µοι. 7 καὶ εἰσεπορεύοντο οἱ ἐπαοιδοί, 

µάγοι, γαζαρηνοί, Χαλδαῖοι, καὶ τὸ ἐνύπνιον εἶπα ἐγὼ ἐνώπιον αὐτῶν, καὶ τὴν σύγκρισιν αὐτοῦ οὐκ 

ἐγνώρισάν µοι, 8 ἕως οὗ ἦλθεν ∆ανιηλ, οὗ τὸ ὄνοµα Βαλτασαρ κατὰ τὸ ὄνοµα τοῦ θεοῦ µου, ὃς 

πνεῦµα θεοῦ ἅγιον ἐν ἑαυτῷ ἔχει, καὶ τὸ ἐνύπνιον ἐνώπιον αὐτοῦ εἶπα 9 Βαλτασαρ ὁ ἄρχων τῶν 

ἐπαοιδῶν, ὃν ἐγὼ ἔγνων ὅτι πνεῦµα θεοῦ ἅγιον ἐν σοὶ καὶ πᾶν µυστήριον οὐκ ἀδυνατεῖ σε, ἄκουσον 

τὴν ὅρασιν τοῦ ἐνυπνίου, οὗ εἶδον, καὶ τὴν σύγκρισιν αὐτοῦ εἰπόν µοι. 10 ἐπὶ τῆς κοίτης µου ἐθεώρουν, 

καὶ ἰδοὺ δένδρον ἐν µέσῳ τῆς γῆς, καὶ τὸ ὕψος αὐτοῦ πολύ. 11 ἐµεγαλύνθη τὸ δένδρον καὶ ἴσχυσεν, 

καὶ τὸ ὕψος αὐτοῦ ἔφθασεν ἕως τοῦ οὐρανοῦ καὶ τὸ κύτος αὐτοῦ εἰς τὰ πέρατα πάσης τῆς γῆς· 12 τὰ 

φύλλα αὐτοῦ ὡραῖα, καὶ ὁ καρπὸς αὐτοῦ πολύς, καὶ τροφὴ πάντων ἐν αὐτῷ· καὶ ὑποκάτω αὐτοῦ 

κατεσκήνουν τὰ θηρία τὰ ἄγρια, καὶ ἐν τοῖς κλάδοις αὐτοῦ κατῴκουν τὰ ὄρνεα τοῦ οὐρανοῦ, καὶ ἐξ 

αὐτοῦ ἐτρέφετο πᾶσα σάρξ. 13 ἐθεώρουν ἐν ὁράµατι τῆς νυκτὸς ἐπὶ τῆς κοίτης µου, καὶ ἰδοὺ ιρ καὶ 

ἅγιος ἀπ� οὐρανοῦ κατέβη 14 καὶ ἐφώνησεν ἐν ἰσχύι καὶ οὕτως εἶπεν Ἐκκόψατε τὸ δένδρον καὶ 

ἐκτίλατε τοὺς κλάδους αὐτοῦ καὶ ἐκτινάξατε τὰ φύλλα αὐτοῦ καὶ διασκορπίσατε τὸν καρπὸν αὐτοῦ· 

σαλευθήτωσαν τὰ θηρία ὑποκάτωθεν αὐτοῦ καὶ τὰ ὄρνεα ἀπὸ τῶν κλάδων αὐτοῦ· 15 πλὴν τὴν φυὴν 

τῶν ῥιζῶν αὐτοῦ ἐν τῇ γῇ ἐάσατε καὶ ἐν δεσµῷ σιδηρῷ καὶ χαλκῷ καὶ ἐν τῇ χλόῃ τῇ ἔξω, καὶ ἐν τῇ 

δρόσῳ τοῦ οὐρανοῦ κοιτασθήσεται, καὶ µετὰ τῶν θηρίων ἡ µερὶς αὐτοῦ ἐν τῷ χόρτῳ τῆς γῆς. 16 ἡ 

καρδία αὐτοῦ ἀπὸ τῶν ἀνθρώπων ἀλλοιωθήσεται, καὶ καρδία θηρίου δοθήσεται αὐτῷ, καὶ ἑπτὰ 

καιροὶ ἀλλαγήσονται ἐπ� αὐτόν. 17 διὰ συγκρίµατος ιρ ὁ λόγος, καὶ ῥῆµα ἁγίων τὸ ἐπερώτηµα, ἵνα 

γνῶσιν οἱ ζῶντες ὅτι κύριός ἐστιν ὁ ὕψιστος τῆς βασιλείας τῶν ἀνθρώπων, καὶ ᾧ ἐὰν δόξῃ, δώσει 

αὐτὴν καὶ ἐξουδένηµα ἀνθρώπων ἀναστήσει ἐπ� αὐτήν. 18 τοῦτο τὸ ἐνύπνιον, ὃ εἶδον ἐγὼ 

Ναβουχοδονοσορ ὁ βασιλεύς, καὶ σύ, Βαλτασαρ, τὸ σύγκριµα εἰπόν, ὅτι πάντες οἱ σοφοὶ τῆς 

βασιλείας µου οὐ δύνανται τὸ σύγκριµα αὐτοῦ δηλῶσαί µοι, σὺ δέ, ∆ανιηλ, δύνασαι, ὅτι πνεῦµα θεοῦ 

ἅγιον ἐν σοί. 19 τότε ∆ανιηλ, οὗ τὸ ὄνοµα Βαλτασαρ, ἀπηνεώθη ὡσεὶ ὥραν µίαν, καὶ οἱ διαλογισµοὶ 

αὐτοῦ συνετάρασσον αὐτόν. καὶ ἀπεκρίθη ὁ βασιλεὺς καὶ εἶπεν Βαλτασαρ, τὸ ἐνύπνιον καὶ ἡ 

σύγκρισις µὴ κατασπευσάτω σε. καὶ ἀπεκρίθη Βαλτασαρ καὶ εἶπεν Κύριε, τὸ ἐνύπνιον τοῖς µισοῦσίν 

σε καὶ ἡ σύγκρισις αὐτοῦ τοῖς ἐχθροῖς σου. 20 τὸ δένδρον, ὃ εἶδες, τὸ µεγαλυνθὲν καὶ τὸ ἰσχυκός, οὗ 

τὸ ὕψος ἔφθασεν εἰς τὸν οὐρανὸν καὶ τὸ κύτος αὐτοῦ εἰς πᾶσαν τὴν γῆν 21 καὶ τὰ φύλλα αὐτοῦ 

εὐθαλῆ καὶ ὁ καρπὸς αὐτοῦ πολὺς καὶ τροφὴ πᾶσιν ἐν αὐτῷ, ὑποκάτω αὐτοῦ κατῴκουν τὰ θηρία τὰ 

ἄγρια καὶ ἐν τοῖς κλάδοις αὐτοῦ κατεσκήνουν τὰ ὄρνεα τοῦ οὐρανοῦ, 22 σὺ εἶ, βασιλεῦ, ὅτι 

ἐµεγαλύνθης καὶ ἴσχυσας καὶ ἡ µεγαλωσύνη σου ἐµεγαλύνθη καὶ ἔφθασεν εἰς τὸν οὐρανὸν καὶ ἡ 

κυριεία σου εἰς τὰ πέρατα τῆς γῆς. 23 καὶ ὅτι εἶδεν ὁ βασιλεὺς ιρ καὶ ἅγιον καταβαίνοντα ἀπὸ τοῦ 

οὐρανοῦ, καὶ εἶπεν Ἐκτίλατε τὸ δένδρον καὶ διαφθείρατε αὐτό, πλὴν τὴν φυὴν τῶν ῥιζῶν αὐτοῦ 

ἐάσατε ἐν τῇ γῇ καὶ ἐν δεσµῷ σιδηρῷ καὶ χαλκῷ καὶ ἐν τῇ χλόῃ τῇ ἔξω, καὶ ἐν τῇ δρόσῳ τοῦ 

οὐρανοῦ αὐλισθήσεται, καὶ µετὰ θηρίων ἀγρίων ἡ µερὶς αὐτοῦ, ἕως οὗ ἑπτὰ καιροὶ ἀλλοιωθῶσιν ἐπ� 

αὐτόν, 24 τοῦτο ἡ σύγκρισις αὐτοῦ, βασιλεῦ, καὶ σύγκριµα ὑψίστου ἐστίν, ὃ ἔφθασεν ἐπὶ τὸν κύριόν 

µου τὸν βασιλέα, 25 καὶ σὲ ἐκδιώξουσιν ἀπὸ τῶν ἀνθρώπων, καὶ µετὰ θηρίων ἀγρίων ἔσται ἡ 

κατοικία σου, καὶ χόρτον ὡς βοῦν ψωµιοῦσίν σε, καὶ ἀπὸ τῆς δρόσου τοῦ οὐρανοῦ αὐλισθήσῃ, καὶ 

ἑπτὰ καιροὶ ἀλλαγήσονται ἐπὶ σέ, ἕως οὗ γνῷς ὅτι κυριεύει ὁ ὕψιστος τῆς βασιλείας τῶν ἀνθρώπων, 

καὶ ᾧ ἂν δόξῃ, δώσει αὐτήν. 26 καὶ ὅτι εἶπαν Ἐάσατε τὴν φυὴν τῶν ῥιζῶν τοῦ δένδρου, ἡ βασιλεία 

σού σοι µενεῖ, ἀφ�  ἧς ἂν γνῷς τὴν ἐξουσίαν τὴν οὐράνιον. 27 διὰ τοῦτο, βασιλεῦ, ἡ βουλή µου 

ἀρεσάτω σοι, καὶ τὰς ἁµαρτίας σου ἐν ἐλεηµοσύναις λύτρωσαι καὶ τὰς ἀδικίας σου ἐν οἰκτιρµοῖς 

πενήτων· ἴσως ἔσται µακρόθυµος τοῖς παραπτώµασίν σου ὁ θεός. � 28 ταῦτα πάντα ἔφθασεν ἐπὶ 

Ναβουχοδονοσορ τὸν βασιλέα. 29 µετὰ δωδεκάµηνον ἐπὶ τῷ ναῷ τῆς βασιλείας αὐτοῦ ἐν Βαβυλῶνι 

περιπατῶν 30 ἀπεκρίθη ὁ βασιλεὺς καὶ εἶπεν Οὐχ αὕτη ἐστὶν Βαβυλὼν ἡ µεγάλη, ἣν ἐγὼ 

ᾠκοδόµησα εἰς οἶκον βασιλείας ἐν τῷ κράτει τῆς ἰσχύος µου εἰς τιµὴν τῆς δόξης µου; 31 ἔτι τοῦ 

λόγου ἐν στόµατι τοῦ βασιλέως ὄντος φωνὴ ἀπ� οὐρανοῦ ἐγένετο Σοὶ λέγουσιν, Ναβουχοδονοσορ 

βασιλεῦ, ἡ βασιλεία παρῆλθεν ἀπὸ σοῦ, 32 καὶ ἀπὸ τῶν ἀνθρώπων σε ἐκδιώξουσιν, καὶ µετὰ θηρίων 

ἀγρίων ἡ κατοικία σου, καὶ χόρτον ὡς βοῦν ψωµιοῦσίν σε, καὶ ἑπτὰ καιροὶ ἀλλαγήσονται ἐπὶ σέ, ἕως 

οὗ γνῷς ὅτι κυριεύει ὁ ὕψιστος τῆς βασιλείας τῶν ἀνθρώπων, καὶ ᾧ ἐὰν δόξῃ, δώσει αὐτήν. 33 αὐτῇ 

τῇ ὥρᾳ ὁ λόγος συνετελέσθη ἐπὶ Ναβουχοδονοσορ, καὶ ἀπὸ τῶν ἀνθρώπων ἐξεδιώχθη καὶ χόρτον ὡς 

βοῦς ἤσθιεν, καὶ ἀπὸ τῆς δρόσου τοῦ οὐρανοῦ τὸ σῶµα αὐτοῦ ἐβάφη, ἕως οὗ αἱ τρίχες αὐτοῦ ὡς 

λεόντων ἐµεγαλύνθησαν καὶ οἱ ὄνυχες αὐτοῦ ὡς ὀρνέων. 34 καὶ µετὰ τὸ τέλος τῶν ἡµερῶν ἐγὼ 

Ναβουχοδονοσορ τοὺς ὀφθαλµούς µου εἰς τὸν οὐρανὸν ἀνέλαβον, καὶ αἱ φρένες µου ἐπ� ἐµὲ 

ἐπεστράφησαν, καὶ τῷ ὑψίστῳ εὐλόγησα καὶ τῷ ζῶντι εἰς τὸν αἰῶνα ᾔνεσα καὶ ἐδόξασα, ὅτι ἡ 

ἐξουσία αὐτοῦ ἐξουσία αἰώνιος καὶ ἡ βασιλεία αὐτοῦ εἰς γενεὰν καὶ γενεάν, 35 καὶ πάντες οἱ 

κατοικοῦντες τὴν γῆν ὡς οὐδὲν ἐλογίσθησαν, καὶ κατὰ τὸ θέληµα αὐτοῦ ποιεῖ ἐν τῇ δυνάµει τοῦ 

οὐρανοῦ καὶ ἐν τῇ κατοικίᾳ τῆς γῆς, καὶ οὐκ ἔστιν ὃς ἀντιποιήσεται τῇ χειρὶ αὐτοῦ καὶ ἐρεῖ αὐτῷ Τί 

ἐποίησας; 36 αὐτῷ τῷ καιρῷ αἱ φρένες µου ἐπεστράφησαν ἐπ� ἐµέ, καὶ εἰς τὴν τιµὴν τῆς βασιλείας 

µου ἦλθον, καὶ ἡ µορφή µου ἐπέστρεψεν ἐπ� ἐµέ, καὶ οἱ τύραννοί µου καὶ οἱ µεγιστᾶνές µου ἐζήτουν 

µε, καὶ ἐπὶ τὴν βασιλείαν µου ἐκραταιώθην, καὶ µεγαλωσύνη περισσοτέρα προσετέθη µοι. 37 νῦν οὖν 

ἐγὼ Ναβουχοδονοσορ αἰνῶ καὶ ὑπερυψῶ καὶ δοξάζω τὸν βασιλέα τοῦ οὐρανοῦ, ὅτι πάντα τὰ ἔργα 

αὐτοῦ ἀληθινὰ καὶ αἱ τρίβοι αὐτοῦ κρίσις, καὶ πάντας τοὺς πορευοµένους ἐν ὑπερηφανίᾳ δύναται 

ταπεινῶσαι.  

Dan Th 5:1Dan Th 5:1Dan Th 5:1Dan Th 5:1    

Βαλτασαρ ὁ βασιλεὺς ἐποίησεν δεῖπνον µέγα τοῖς µεγιστᾶσιν αὐτοῦ χιλίοις, καὶ κατέναντι τῶν χιλίων 

ὁ οἶνος. καὶ πίνων 2 Βαλτασαρ εἶπεν ἐν τῇ γεύσει τοῦ οἴνου τοῦ ἐνεγκεῖν τὰ σκεύη τὰ χρυσᾶ καὶ τὰ 

ἀργυρᾶ, ἃ ἐξήνεγκεν Ναβουχοδονοσορ ὁ πατὴρ αὐτοῦ ἐκ τοῦ ναοῦ τοῦ ἐν Ιερουσαληµ, καὶ πιέτωσαν ἐν 

αὐτοῖς ὁ βασιλεὺς καὶ οἱ µεγιστᾶνες αὐτοῦ καὶ αἱ παλλακαὶ αὐτοῦ καὶ αἱ παράκοιτοι αὐτοῦ. 3 καὶ 

ἠνέχθησαν τὰ σκεύη τὰ χρυσᾶ καὶ τὰ ἀργυρᾶ, ἃ ἐξήνεγκεν ἐκ τοῦ ναοῦ τοῦ θεοῦ τοῦ ἐν Ιερουσαληµ, 

καὶ ἔπινον ἐν αὐτοῖς ὁ βασιλεὺς καὶ οἱ µεγιστᾶνες αὐτοῦ καὶ αἱ παλλακαὶ αὐτοῦ καὶ αἱ παράκοιτοι 

αὐτοῦ· 4 ἔπινον οἶνον καὶ ᾔνεσαν τοὺς θεοὺς τοὺς χρυσοῦς καὶ ἀργυροῦς καὶ χαλκοῦς καὶ σιδηροῦς καὶ 

ξυλίνους καὶ λιθίνους. 5 ἐν αὐτῇ τῇ ὥρᾳ ἐξῆλθον δάκτυλοι χειρὸς ἀνθρώπου καὶ ἔγραφον κατέναντι 

τῆς λαµπάδος ἐπὶ τὸ κονίαµα τοῦ τοίχου τοῦ οἴκου τοῦ βασιλέως, καὶ ὁ βασιλεὺς ἐθεώρει τοὺς 

ἀστραγάλους τῆς χειρὸς τῆς γραφούσης. 6 τότε τοῦ βασιλέως ἡ µορφὴ ἠλλοιώθη, καὶ οἱ διαλογισµοὶ 

αὐτοῦ συνετάρασσον αὐτόν, καὶ οἱ σύνδεσµοι τῆς ὀσφύος αὐτοῦ διελύοντο, καὶ τὰ γόνατα αὐτοῦ 

συνεκροτοῦντο. 7 καὶ ἐβόησεν ὁ βασιλεὺς ἐν ἰσχύι τοῦ εἰσαγαγεῖν µάγους, Χαλδαίους, γαζαρηνοὺς καὶ 

εἶπεν τοῖς σοφοῖς Βαβυλῶνος Ὃς ἂν ἀναγνῷ τὴν γραφὴν ταύτην καὶ τὴν σύγκρισιν γνωρίσῃ µοι, 

πορφύραν ἐνδύσεται, καὶ ὁ µανιάκης ὁ χρυσοῦς ἐπὶ τὸν τράχηλον αὐτοῦ, καὶ τρίτος ἐν τῇ βασιλείᾳ µου 

ἄρξει. 8 καὶ εἰσεπορεύοντο πάντες οἱ σοφοὶ τοῦ βασιλέως καὶ οὐκ ἠδύναντο τὴν γραφὴν ἀναγνῶναι 

οὐδὲ τὴν σύγκρισιν γνωρίσαι τῷ βασιλεῖ. 9 καὶ ὁ βασιλεὺς Βαλτασαρ πολὺ ἐταράχθη, καὶ ἡ µορφὴ 

αὐτοῦ ἠλλοιώθη ἐπ� αὐτῷ, καὶ οἱ µεγιστᾶνες αὐτοῦ συνεταράσσοντο. 10 καὶ εἰσῆλθεν ἡ βασίλισσα 

εἰς τὸν οἶκον τοῦ πότου καὶ εἶπεν Βασιλεῦ, εἰς τοὺς αἰῶνας ζῆθι· µὴ ταρασσέτωσάν σε οἱ διαλογισµοί 

σου, καὶ ἡ µορφή σου µὴ ἀλλοιούσθω· 11 ἔστιν ἀνὴρ ἐν τῇ βασιλείᾳ σου, ἐν ᾧ πνεῦµα θεοῦ, καὶ ἐν 

ταῖς ἡµέραις τοῦ πατρός σου γρηγόρησις καὶ σύνεσις εὑρέθη ἐν αὐτῷ, καὶ ὁ βασιλεὺς Ναβουχοδονοσορ 

ὁ πατήρ σου ἄρχοντα ἐπαοιδῶν, µάγων, Χαλδαίων, γαζαρηνῶν κατέστησεν αὐτόν, 12 ὅτι πνεῦµα 

περισσὸν ἐν αὐτῷ καὶ φρόνησις καὶ σύνεσις, συγκρίνων ἐνύπνια καὶ ἀναγγέλλων κρατούµενα καὶ λύων 

συνδέσµους, ∆ανιηλ καὶ ὁ βασιλεὺς ἐπέθηκεν αὐτῷ ὄνοµα Βαλτασαρ· νῦν οὖν κληθήτω, καὶ τὴν 

σύγκρισιν αὐτοῦ ἀναγγελεῖ σοι. 13 τότε ∆ανιηλ εἰσήχθη ἐνώπιον τοῦ βασιλέως, καὶ εἶπεν ὁ βασιλεὺς 

τῷ ∆ανιηλ Σὺ εἶ ∆ανιηλ ὁ ἀπὸ τῶν υἱῶν τῆς αἰχµαλωσίας τῆς Ιουδαίας, ἧς ἤγαγεν ὁ βασιλεὺς ὁ 

πατήρ µου; 14 ἤκουσα περὶ σοῦ ὅτι πνεῦµα θεοῦ ἐν σοί, καὶ γρηγόρησις καὶ σύνεσις καὶ σοφία 

περισσὴ εὑρέθη ἐν σοί. 15 καὶ νῦν εἰσῆλθον ἐνώπιόν µου οἱ σοφοί, µάγοι, γαζαρηνοί, ἵνα τὴν γραφὴν 

ταύτην ἀναγνῶσιν καὶ τὴν σύγκρισιν αὐτῆς γνωρίσωσίν µοι, καὶ οὐκ ἠδυνήθησαν ἀναγγεῖλαί µοι. 16 

καὶ ἐγὼ ἤκουσα περὶ σοῦ ὅτι δύνασαι κρίµατα συγκρῖναι· νῦν οὖν ἐὰν δυνηθῇς τὴν γραφὴν ἀναγνῶναι 

καὶ τὴν σύγκρισιν αὐτῆς γνωρίσαι µοι, πορφύραν ἐνδύσῃ, καὶ ὁ µανιάκης ὁ χρυσοῦς ἔσται ἐπὶ τὸν 

τράχηλόν σου, καὶ τρίτος ἐν τῇ βασιλείᾳ µου ἄρξεις. 17 τότε ἀπεκρίθη ∆ανιηλ καὶ εἶπεν ἐνώπιον τοῦ 

βασιλέως Τὰ δόµατά σου σοὶ ἔστω, καὶ τὴν δωρεὰν τῆς οἰκίας σου ἑτέρῳ δός· ἐγὼ δὲ τὴν γραφὴν 

ἀναγνώσοµαι τῷ βασιλεῖ καὶ τὴν σύγκρισιν αὐτῆς γνωρίσω σοι. 18 βασιλεῦ, ὁ θεὸς ὁ ὕψιστος τὴν 

βασιλείαν καὶ τὴν µεγαλωσύνην καὶ τὴν τιµὴν καὶ τὴν δόξαν ἔδωκεν Ναβουχοδονοσορ τῷ πατρί σου, 

19 καὶ ἀπὸ τῆς µεγαλωσύνης, ἧς ἔδωκεν αὐτῷ, πάντες οἱ λαοί, φυλαί, γλῶσσαι ἦσαν τρέµοντες καὶ 

φοβούµενοι ἀπὸ προσώπου αὐτοῦ· οὓς ἠβούλετο, αὐτὸς ἀνῄρει, καὶ οὓς ἠβούλετο, αὐτὸς ἔτυπτεν, καὶ 

οὓς ἠβούλετο, αὐτὸς ὕψου, καὶ οὓς ἠβούλετο, αὐτὸς ἐταπείνου. 20 καὶ ὅτε ὑψώθη ἡ καρδία αὐτοῦ καὶ 

τὸ πνεῦµα αὐτοῦ ἐκραταιώθη τοῦ ὑπερηφανεύσασθαι, κατηνέχθη ἀπὸ τοῦ θρόνου τῆς βασιλείας 

αὐτοῦ, καὶ ἡ τιµὴ ἀφῃρέθη ἀπ� αὐτοῦ, 21 καὶ ἀπὸ τῶν ἀνθρώπων ἐξεδιώχθη, καὶ ἡ καρδία αὐτοῦ 

µετὰ τῶν θηρίων ἐδόθη, καὶ µετὰ ὀνάγρων ἡ κατοικία αὐτοῦ, καὶ χόρτον ὡς βοῦν ἐψώµιζον αὐτόν, 

καὶ ἀπὸ τῆς δρόσου τοῦ οὐρανοῦ τὸ σῶµα αὐτοῦ ἐβάφη, ἕως οὗ ἔγνω ὅτι κυριεύει ὁ θεὸς ὁ ὕψιστος τῆς 

βασιλείας τῶν ἀνθρώπων, καὶ ᾧ ἂν δόξῃ, δώσει αὐτήν. 22 καὶ σὺ ὁ υἱὸς αὐτοῦ Βαλτασαρ οὐκ 

ἐταπείνωσας τὴν καρδίαν σου κατενώπιον οὗ πάντα ταῦτα ἔγνως, 23 καὶ ἐπὶ τὸν κύριον θεὸν τοῦ 

οὐρανοῦ ὑψώθης, καὶ τὰ σκεύη τοῦ οἴκου αὐτοῦ ἤνεγκαν ἐνώπιόν σου, καὶ σὺ καὶ οἱ µεγιστᾶνές σου 

καὶ αἱ παλλακαί σου καὶ αἱ παράκοιτοί σου οἶνον ἐπίνετε ἐν αὐτοῖς, καὶ τοὺς θεοὺς τοὺς χρυσοῦς καὶ 

ἀργυροῦς καὶ χαλκοῦς καὶ σιδηροῦς καὶ ξυλίνους καὶ λιθίνους, οἳ οὐ βλέπουσιν καὶ οὐκ ἀκούουσιν καὶ 

οὐ γινώσκουσιν, ᾔνεσας καὶ τὸν θεόν, οὗ ἡ πνοή σου ἐν χειρὶ αὐτοῦ καὶ πᾶσαι αἱ ὁδοί σου, αὐτὸν οὐκ 

ἐδόξασας. 24 διὰ τοῦτο ἐκ προσώπου αὐτοῦ ἀπεστάλη ἀστράγαλος χειρὸς καὶ τὴν γραφὴν ταύτην 

ἐνέταξεν. 25 καὶ αὕτη ἡ γραφὴ ἡ ἐντεταγµένη Μανη θεκελ φαρες. 26 τοῦτο τὸ σύγκριµα τοῦ 

ῥήµατος· µανη, ἐµέτρησεν ὁ θεὸς τὴν βασιλείαν σου καὶ ἐπλήρωσεν αὐτήν· 27 θεκελ, ἐστάθη ἐν 

ζυγῷ καὶ εὑρέθη ὑστεροῦσα· 28 φαρες, διῄρηται ἡ βασιλεία σου καὶ ἐδόθη Μήδοις καὶ Πέρσαις. 29 

καὶ εἶπεν Βαλτασαρ καὶ ἐνέδυσαν τὸν ∆ανιηλ πορφύραν καὶ τὸν µανιάκην τὸν χρυσοῦν περιέθηκαν 

περὶ τὸν τράχηλον αὐτοῦ, καὶ ἐκήρυξεν περὶ αὐτοῦ εἶναι αὐτὸν ἄρχοντα τρίτον ἐν τῇ βασιλείᾳ. 30 ἐν 

αὐτῇ τῇ νυκτὶ ἀναιρέθη Βαλτασαρ ὁ βασιλεὺς ὁ Χαλδαίων.  

Dan Th 6:1Dan Th 6:1Dan Th 6:1Dan Th 6:1    

Καὶ ∆αρεῖος ὁ Μῆδος παρέλαβεν τὴν βασιλείαν ὢν ἐτῶν ἑξήκοντα δύο. 2 καὶ ἤρεσεν ἐνώπιον ∆αρείου 

καὶ κατέστησεν ἐπὶ τῆς βασιλείας σατράπας ἑκατὸν εἴκοσι τοῦ εἶναι αὐτοὺς ἐν ὅλῃ τῇ βασιλείᾳ αὐτοῦ 

3 καὶ ἐπάνω αὐτῶν τακτικοὺς τρεῖς, ὧν ἦν ∆ανιηλ εἷς ἐξ αὐτῶν, τοῦ ἀποδιδόναι αὐτοῖς τοὺς 

σατράπας λόγον, ὅπως ὁ βασιλεὺς µὴ ἐνοχλῆται· 4 καὶ ἦν ∆ανιηλ ὑπὲρ αὐτούς, ὅτι πνεῦµα περισσὸν 

ἐν αὐτῷ, καὶ ὁ βασιλεὺς κατέστησεν αὐτὸν ἐφ� ὅλης τῆς βασιλείας αὐτοῦ. 5 καὶ οἱ τακτικοὶ καὶ οἱ 

σατράπαι ἐζήτουν πρόφασιν εὑρεῖν κατὰ ∆ανιηλ· καὶ πᾶσαν πρόφασιν καὶ παράπτωµα καὶ 

ἀµβλάκηµα οὐχ εὗρον κατ� αὐτοῦ, ὅτι πιστὸς ἦν. 6 καὶ εἶπον οἱ τακτικοί Οὐχ εὑρήσοµεν κατὰ 

∆ανιηλ πρόφασιν εἰ µὴ ἐν νοµίµοις θεοῦ αὐτοῦ. 7 τότε οἱ τακτικοὶ καὶ οἱ σατράπαι παρέστησαν τῷ 

βασιλεῖ καὶ εἶπαν αὐτῷ ∆αρεῖε βασιλεῦ, εἰς τοὺς αἰῶνας ζῆθι· 8 συνεβουλεύσαντο πάντες οἱ ἐπὶ τῆς 

βασιλείας σου στρατηγοὶ καὶ σατράπαι, ὕπατοι καὶ τοπάρχαι τοῦ στῆσαι στάσει βασιλικῇ καὶ 

ἐνισχῦσαι ὁρισµόν, ὅπως ὃς ἂν αἰτήσῃ αἴτηµα παρὰ παντὸς θεοῦ καὶ ἀνθρώπου ἕως ἡµερῶν τριάκοντα 

ἀλλ� ἢ παρὰ σοῦ, βασιλεῦ, ἐµβληθήσεται εἰς τὸν λάκκον τῶν λεόντων· 9 νῦν οὖν, βασιλεῦ, στῆσον 

τὸν ὁρισµὸν καὶ ἔκθες γραφήν, ὅπως µὴ ἀλλοιωθῇ τὸ δόγµα Μήδων καὶ Περσῶν. 10 τότε ὁ βασιλεὺς 

∆αρεῖος ἐπέταξεν γραφῆναι τὸ δόγµα. 11 καὶ ∆ανιηλ, ἡνίκα ἔγνω ὅτι ἐνετάγη τὸ δόγµα, εἰσῆλθεν 

εἰς τὸν οἶκον αὐτοῦ, καὶ αἱ θυρίδες ἀνεῳγµέναι αὐτῷ ἐν τοῖς ὑπερῴοις αὐτοῦ κατέναντι Ιερουσαληµ, 

καὶ καιροὺς τρεῖς τῆς ἡµέρας ἦν κάµπτων ἐπὶ τὰ γόνατα αὐτοῦ καὶ προσευχόµενος καὶ 

ἐξοµολογούµενος ἐναντίον τοῦ θεοῦ αὐτοῦ, καθὼς ἦν ποιῶν ἔµπροσθεν. 12 τότε οἱ ἄνδρες ἐκεῖνοι 

παρετήρησαν καὶ εὗρον τὸν ∆ανιηλ ἀξιοῦντα καὶ δεόµενον τοῦ θεοῦ αὐτοῦ. 13 καὶ προσελθόντες 

λέγουσιν τῷ βασιλεῖ Βασιλεῦ, οὐχ ὁρισµὸν ἔταξας ὅπως πᾶς ἄνθρωπος, ὃς ἂν αἰτήσῃ παρὰ παντὸς 

θεοῦ καὶ ἀνθρώπου αἴτηµα ἕως ἡµερῶν τριάκοντα ἀλλ� ἢ παρὰ σοῦ, βασιλεῦ, ἐµβληθήσεται εἰς τὸν 

λάκκον τῶν λεόντων; καὶ εἶπεν ὁ βασιλεύς Ἀληθινὸς ὁ λόγος, καὶ τὸ δόγµα Μήδων καὶ Περσῶν οὐ 

παρελεύσεται. 14 τότε ἀπεκρίθησαν καὶ λέγουσιν ἐνώπιον τοῦ βασιλέως ∆ανιηλ ὁ ἀπὸ τῶν υἱῶν τῆς 

αἰχµαλωσίας τῆς Ιουδαίας οὐχ ὑπετάγη τῷ δόγµατί σου περὶ τοῦ ὁρισµοῦ, οὗ ἔταξας, καὶ καιροὺς 

τρεῖς τῆς ἡµέρας αἰτεῖ παρὰ τοῦ θεοῦ αὐτοῦ τὰ αἰτήµατα αὐτοῦ. 15 τότε ὁ βασιλεύς, ὡς τὸ ῥῆµα 

ἤκουσεν, πολὺ ἐλυπήθη ἐπ� αὐτῷ καὶ περὶ τοῦ ∆ανιηλ ἠγωνίσατο τοῦ ἐξελέσθαι αὐτὸν καὶ ἕως 

ἑσπέρας ἦν ἀγωνιζόµενος τοῦ ἐξελέσθαι αὐτόν. 16 τότε οἱ ἄνδρες ἐκεῖνοι λέγουσιν τῷ βασιλεῖ Γνῶθι, 

βασιλεῦ, ὅτι δόγµα Μήδοις καὶ Πέρσαις τοῦ πᾶν ὁρισµὸν καὶ στάσιν, ἣν ἂν ὁ βασιλεὺς στήσῃ, οὐ δεῖ 

παραλλάξαι. 17 τότε ὁ βασιλεὺς εἶπεν καὶ ἤγαγον τὸν ∆ανιηλ καὶ ἐνέβαλον αὐτὸν εἰς τὸν λάκκον 

τῶν λεόντων· καὶ εἶπεν ὁ βασιλεὺς τῷ ∆ανιηλ Ὁ θεός σου, ᾧ σὺ λατρεύεις ἐνδελεχῶς, αὐτὸς 

ἐξελεῖταί σε. 18 καὶ ἤνεγκαν λίθον καὶ ἐπέθηκαν ἐπὶ τὸ στόµα τοῦ λάκκου, καὶ ἐσφραγίσατο ὁ 

βασιλεὺς ἐν τῷ δακτυλίῳ αὐτοῦ καὶ ἐν τῷ δακτυλίῳ τῶν µεγιστάνων αὐτοῦ, ὅπως µὴ ἀλλοιωθῇ 

πρᾶγµα ἐν τῷ ∆ανιηλ. 19 καὶ ἀπῆλθεν ὁ βασιλεὺς εἰς τὸν οἶκον αὐτοῦ καὶ ἐκοιµήθη ἄδειπνος, καὶ 

ἐδέσµατα οὐκ εἰσήνεγκαν αὐτῷ, καὶ ὁ ὕπνος ἀπέστη ἀπ� αὐτοῦ. καὶ ἀπέκλεισεν ὁ θεὸς τὰ στόµατα 

τῶν λεόντων, καὶ οὐ παρηνώχλησαν τῷ ∆ανιηλ. 20 τότε ὁ βασιλεὺς ἀνέστη τὸ πρωῒ ἐν τῷ φωτὶ καὶ 

ἐν σπουδῇ ἦλθεν ἐπὶ τὸν λάκκον τῶν λεόντων· 21 καὶ ἐν τῷ ἐγγίζειν αὐτὸν τῷ λάκκῳ ἐβόησεν φωνῇ 

ἰσχυρᾷ ∆ανιηλ ὁ δοῦλος τοῦ θεοῦ τοῦ ζῶντος, ὁ θεός σου, ᾧ σὺ λατρεύεις ἐνδελεχῶς, εἰ ἠδυνήθη 

ἐξελέσθαι σε ἐκ στόµατος τῶν λεόντων; 22 καὶ εἶπεν ∆ανιηλ τῷ βασιλεῖ Βασιλεῦ, εἰς τοὺς αἰῶνας 

ζῆθι· 23 ὁ θεός µου ἀπέστειλεν τὸν ἄγγελον αὐτοῦ, καὶ ἐνέφραξεν τὰ στόµατα τῶν λεόντων, καὶ οὐκ 

ἐλυµήναντό µε, ὅτι κατέναντι αὐτοῦ εὐθύτης ηὑρέθη µοι· καὶ ἐνώπιον δὲ σοῦ, βασιλεῦ, παράπτωµα 

οὐκ ἐποίησα. 24 τότε ὁ βασιλεὺς πολὺ ἠγαθύνθη ἐπ� αὐτῷ καὶ τὸν ∆ανιηλ εἶπεν ἀνενέγκαι ἐκ τοῦ 

λάκκου· καὶ ἀνηνέχθη ∆ανιηλ ἐκ τοῦ λάκκου, καὶ πᾶσα διαφθορὰ οὐχ εὑρέθη ἐν αὐτῷ, ὅτι 

ἐπίστευσεν ἐν τῷ θεῷ αὐτοῦ. 25 καὶ εἶπεν ὁ βασιλεύς, καὶ ἠγάγοσαν τοὺς ἄνδρας τοὺς διαβαλόντας 

τὸν ∆ανιηλ, καὶ εἰς τὸν λάκκον τῶν λεόντων ἐνεβλήθησαν, αὐτοὶ καὶ οἱ υἱοὶ αὐτῶν καὶ αἱ γυναῖκες 

αὐτῶν· καὶ οὐκ ἔφθασαν εἰς τὸ ἔδαφος τοῦ λάκκου ἕως οὗ ἐκυρίευσαν αὐτῶν οἱ λέοντες καὶ πάντα τὰ 

ὀστᾶ αὐτῶν ἐλέπτυναν. 26 τότε ∆αρεῖος ὁ βασιλεὺς ἔγραψεν πᾶσι τοῖς λαοῖς, φυλαῖς, γλώσσαις, τοῖς 

οἰκοῦσιν ἐν πάσῃ τῇ γῇ Εἰρήνη ὑµῖν πληθυνθείη· 27 ἐκ προσώπου µου ἐτέθη δόγµα τοῦ ἐν πάσῃ ἀρχῇ 

τῆς βασιλείας µου εἶναι τρέµοντας καὶ φοβουµένους ἀπὸ προσώπου τοῦ θεοῦ ∆ανιηλ, ὅτι αὐτός ἐστιν 

θεὸς ζῶν καὶ µένων εἰς τοὺς αἰῶνας, καὶ ἡ βασιλεία αὐτοῦ οὐ διαφθαρήσεται, καὶ ἡ κυριεία αὐτοῦ 

ἕως τέλους· 28 ἀντιλαµβάνεται καὶ ῥύεται καὶ ποιεῖ σηµεῖα καὶ τέρατα ἐν οὐρανῷ καὶ ἐπὶ τῆς γῆς, 

ὅστις ἐξείλατο τὸν ∆ανιηλ ἐκ χειρὸς τῶν λεόντων. 29 καὶ ∆ανιηλ κατεύθυνεν ἐν τῇ βασιλείᾳ 

∆αρείου καὶ ἐν τῇ βασιλείᾳ Κύρου τοῦ Πέρσου.  

Dan Th 7:1Dan Th 7:1Dan Th 7:1Dan Th 7:1    

Ἐν ἔτει πρώτῳ Βαλτασαρ βασιλέως Χαλδαίων ∆ανιηλ ἐνύπνιον εἶδεν, καὶ αἱ ὁράσεις τῆς κεφαλῆς 

αὐτοῦ ἐπὶ τῆς κοίτης αὐτοῦ, καὶ τὸ ἐνύπνιον ἔγραψεν 2 Ἐγὼ ∆ανιηλ ἐθεώρουν ἐν ὁράµατί µου τῆς 

νυκτὸς καὶ ἰδοὺ οἱ τέσσαρες ἄνεµοι τοῦ οὐρανοῦ προσέβαλλον εἰς τὴν θάλασσαν τὴν µεγάλην. 3 καὶ 

τέσσαρα θηρία µεγάλα ἀνέβαινον ἐκ τῆς θαλάσσης διαφέροντα ἀλλήλων. 4 τὸ πρῶτον ὡσεὶ λέαινα, 

καὶ πτερὰ αὐτῇ ὡσεὶ ἀετοῦ· ἐθεώρουν ἕως οὗ ἐξετίλη τὰ πτερὰ αὐτῆς, καὶ ἐξήρθη ἀπὸ τῆς γῆς καὶ 

ἐπὶ ποδῶν ἀνθρώπου ἐστάθη, καὶ καρδία ἀνθρώπου ἐδόθη αὐτῇ. 5 καὶ ἰδοὺ θηρίον δεύτερον ὅµοιον 

ἄρκῳ, καὶ εἰς µέρος ἓν ἐστάθη, καὶ τρία πλευρὰ ἐν τῷ στόµατι αὐτῆς ἀνὰ µέσον τῶν ὀδόντων αὐτῆς, 

καὶ οὕτως ἔλεγον αὐτῇ Ἀνάστηθι φάγε σάρκας πολλάς. 6 ὀπίσω τούτου ἐθεώρουν καὶ ἰδοὺ ἕτερον 

θηρίον ὡσεὶ πάρδαλις, καὶ αὐτῇ πτερὰ τέσσαρα πετεινοῦ ὑπεράνω αὐτῆς, καὶ τέσσαρες κεφαλαὶ τῷ 

θηρίῳ, καὶ ἐξουσία ἐδόθη αὐτῇ. 7 ὀπίσω τούτου ἐθεώρουν καὶ ἰδοὺ θηρίον τέταρτον φοβερὸν καὶ 

ἔκθαµβον καὶ ἰσχυρὸν περισσῶς, καὶ οἱ ὀδόντες αὐτοῦ σιδηροῖ µεγάλοι, ἐσθίον καὶ λεπτῦνον καὶ τὰ 

ἐπίλοιπα τοῖς ποσὶν αὐτοῦ συνεπάτει, καὶ αὐτὸ διάφορον περισσῶς παρὰ πάντα τὰ θηρία τὰ 

ἔµπροσθεν αὐτοῦ, καὶ κέρατα δέκα αὐτῷ. 8 προσενόουν τοῖς κέρασιν αὐτοῦ, καὶ ἰδοὺ κέρας ἕτερον 

µικρὸν ἀνέβη ἐν µέσῳ αὐτῶν, καὶ τρία κέρατα τῶν ἔµπροσθεν αὐτοῦ ἐξερριζώθη ἀπὸ προσώπου 

αὐτοῦ, καὶ ἰδοὺ ὀφθαλµοὶ ὡσεὶ ὀφθαλµοὶ ἀνθρώπου ἐν τῷ κέρατι τούτῳ καὶ στόµα λαλοῦν µεγάλα. 9 

ἐθεώρουν ἕως ὅτου θρόνοι ἐτέθησαν, καὶ παλαιὸς ἡµερῶν ἐκάθητο, καὶ τὸ ἔνδυµα αὐτοῦ ὡσεὶ χιὼν 

λευκόν, καὶ ἡ θρὶξ τῆς κεφαλῆς αὐτοῦ ὡσεὶ ἔριον καθαρόν, ὁ θρόνος αὐτοῦ φλὸξ πυρός, οἱ τροχοὶ 

αὐτοῦ πῦρ φλέγον· 10 ποταµὸς πυρὸς εἷλκεν ἔµπροσθεν αὐτοῦ, χίλιαι χιλιάδες ἐλειτούργουν αὐτῷ, καὶ 

µύριαι µυριάδες παρειστήκεισαν αὐτῷ· κριτήριον ἐκάθισεν, καὶ βίβλοι ἠνεῴχθησαν. 11 ἐθεώρουν τότε 

ἀπὸ φωνῆς τῶν λόγων τῶν µεγάλων, ὧν τὸ κέρας ἐκεῖνο ἐλάλει, ἕως ἀνῃρέθη τὸ θηρίον καὶ 

ἀπώλετο, καὶ τὸ σῶµα αὐτοῦ ἐδόθη εἰς καῦσιν πυρός. 12 καὶ τῶν λοιπῶν θηρίων ἡ ἀρχὴ µετεστάθη, 

καὶ µακρότης ζωῆς ἐδόθη αὐτοῖς ἕως καιροῦ καὶ καιροῦ. 13 ἐθεώρουν ἐν ὁράµατι τῆς νυκτὸς καὶ ἰδοὺ 

µετὰ τῶν νεφελῶν τοῦ οὐρανοῦ ὡς υἱὸς ἀνθρώπου ἐρχόµενος ἦν καὶ ἕως τοῦ παλαιοῦ τῶν ἡµερῶν 

ἔφθασεν καὶ ἐνώπιον αὐτοῦ προσηνέχθη. 14 καὶ αὐτῷ ἐδόθη ἡ ἀρχὴ καὶ ἡ τιµὴ καὶ ἡ βασιλεία, καὶ 

πάντες οἱ λαοί, φυλαί, γλῶσσαι αὐτῷ δουλεύσουσιν· ἡ ἐξουσία αὐτοῦ ἐξουσία αἰώνιος, ἥτις οὐ 

παρελεύσεται, καὶ ἡ βασιλεία αὐτοῦ οὐ διαφθαρήσεται. � 15 ἔφριξεν τὸ πνεῦµά µου ἐν τῇ ἕξει µου, 

ἐγὼ ∆ανιηλ, καὶ αἱ ὁράσεις τῆς κεφαλῆς µου ἐτάρασσόν µε. 16 καὶ προσῆλθον ἑνὶ τῶν ἑστηκότων 

καὶ τὴν ἀκρίβειαν ἐζήτουν παρ� αὐτοῦ περὶ πάντων τούτων, καὶ εἶπέν µοι τὴν ἀκρίβειαν καὶ τὴν 

σύγκρισιν τῶν λόγων ἐγνώρισέν µοι 17 Ταῦτα τὰ θηρία τὰ µεγάλα τὰ τέσσαρα, τέσσαρες βασιλεῖαι 

ἀναστήσονται ἐπὶ τῆς γῆς, αἳ ἀρθήσονται· 18 καὶ παραλήµψονται τὴν βασιλείαν ἅγιοι ὑψίστου καὶ 

καθέξουσιν αὐτὴν ἕως αἰῶνος τῶν αἰώνων. 19 καὶ ἐζήτουν ἀκριβῶς περὶ τοῦ θηρίου τοῦ τετάρτου, ὅτι 

ἦν διάφορον παρὰ πᾶν θηρίον φοβερὸν περισσῶς, οἱ ὀδόντες αὐτοῦ σιδηροῖ καὶ οἱ ὄνυχες αὐτοῦ χαλκοῖ, 

ἐσθίον καὶ λεπτῦνον καὶ τὰ ἐπίλοιπα τοῖς ποσὶν αὐτοῦ συνεπάτει, 20 καὶ περὶ τῶν κεράτων αὐτοῦ τῶν 

δέκα τῶν ἐν τῇ κεφαλῇ αὐτοῦ καὶ τοῦ ἑτέρου τοῦ ἀναβάντος καὶ ἐκτινάξαντος τῶν προτέρων τρία, 

κέρας ἐκεῖνο, ᾧ οἱ ὀφθαλµοὶ καὶ στόµα λαλοῦν µεγάλα καὶ ἡ ὅρασις αὐτοῦ µείζων τῶν λοιπῶν. 21 

ἐθεώρουν καὶ τὸ κέρας ἐκεῖνο ἐποίει πόλεµον µετὰ τῶν ἁγίων καὶ ἴσχυσεν πρὸς αὐτούς, 22 ἕως οὗ 

ἦλθεν ὁ παλαιὸς τῶν ἡµερῶν καὶ τὸ κρίµα ἔδωκεν ἁγίοις ὑψίστου, καὶ ὁ καιρὸς ἔφθασεν καὶ τὴν 

βασιλείαν κατέσχον οἱ ἅγιοι. 23 καὶ εἶπεν Τὸ θηρίον τὸ τέταρτον, βασιλεία τετάρτη ἔσται ἐν τῇ γῇ, 

ἥτις ὑπερέξει πάσας τὰς βασιλείας καὶ καταφάγεται πᾶσαν τὴν γῆν καὶ συµπατήσει αὐτὴν καὶ 

κατακόψει. 24 καὶ τὰ δέκα κέρατα αὐτοῦ, δέκα βασιλεῖς ἀναστήσονται, καὶ ὀπίσω αὐτῶν 

ἀναστήσεται ἕτερος, ὃς ὑπεροίσει κακοῖς πάντας τοὺς ἔµπροσθεν, καὶ τρεῖς βασιλεῖς ταπεινώσει· 25 

καὶ λόγους πρὸς τὸν ὕψιστον λαλήσει καὶ τοὺς ἁγίους ὑψίστου παλαιώσει καὶ ὑπονοήσει τοῦ 

ἀλλοιῶσαι καιροὺς καὶ νόµον, καὶ δοθήσεται ἐν χειρὶ αὐτοῦ ἕως καιροῦ καὶ καιρῶν καὶ ἥµισυ καιροῦ. 

26 καὶ τὸ κριτήριον καθίσει καὶ τὴν ἀρχὴν µεταστήσουσιν τοῦ ἀφανίσαι καὶ τοῦ ἀπολέσαι ἕως 

τέλους. 27 καὶ ἡ βασιλεία καὶ ἡ ἐξουσία καὶ ἡ µεγαλωσύνη τῶν βασιλέων τῶν ὑποκάτω παντὸς τοῦ 

οὐρανοῦ ἐδόθη ἁγίοις ὑψίστου, καὶ ἡ βασιλεία αὐτοῦ βασιλεία αἰώνιος, καὶ πᾶσαι αἱ ἀρχαὶ αὐτῷ 

δουλεύσουσιν καὶ ὑπακούσονται. 28 ἕως ὧδε τὸ πέρας τοῦ λόγου. ἐγὼ ∆ανιηλ, ἐπὶ πολὺ οἱ 

διαλογισµοί µου συνετάρασσόν µε, καὶ ἡ µορφή µου ἠλλοιώθη ἐπ� ἐµοί, καὶ τὸ ῥῆµα ἐν τῇ καρδίᾳ 

µου συνετήρησα.  

Dan Th 8:1Dan Th 8:1Dan Th 8:1Dan Th 8:1    

Ἐν ἔτει τρίτῳ τῆς βασιλείας Βαλτασαρ τοῦ βασιλέως ὅρασις ὤφθη πρός µε, ἐγὼ ∆ανιηλ, µετὰ τὴν 

ὀφθεῖσάν µοι τὴν ἀρχήν. 2 καὶ ἤµην ἐν Σούσοις τῇ βάρει, ἥ ἐστιν ἐν χώρᾳ Αιλαµ, καὶ εἶδον ἐν 

ὁράµατι καὶ ἤµην ἐπὶ τοῦ Ουβαλ 3 καὶ ἦρα τοὺς ὀφθαλµούς µου καὶ εἶδον καὶ ἰδοὺ κριὸς εἷς ἑστηκὼς 

πρὸ τοῦ Ουβαλ, καὶ αὐτῷ κέρατα, καὶ τὰ κέρατα ὑψηλά, καὶ τὸ ἓν ὑψηλότερον τοῦ ἑτέρου, καὶ τὸ 

ὑψηλὸν ἀνέβαινεν ἐπ� ἐσχάτων. 4 εἶδον τὸν κριὸν κερατίζοντα κατὰ θάλασσαν καὶ βορρᾶν καὶ νότον, 

καὶ πάντα τὰ θηρία οὐ στήσονται ἐνώπιον αὐτοῦ, καὶ οὐκ ἦν ὁ ἐξαιρούµενος ἐκ χειρὸς αὐτοῦ, καὶ 

ἐποίησεν κατὰ τὸ θέληµα αὐτοῦ καὶ ἐµεγαλύνθη. 5 καὶ ἐγὼ ἤµην συνίων καὶ ἰδοὺ τράγος αἰγῶν 

ἤρχετο ἀπὸ λιβὸς ἐπὶ πρόσωπον πάσης τῆς γῆς καὶ οὐκ ἦν ἁπτόµενος τῆς γῆς, καὶ τῷ τράγῳ κέρας 

θεωρητὸν ἀνὰ µέσον τῶν ὀφθαλµῶν αὐτοῦ. 6 καὶ ἦλθεν ἕως τοῦ κριοῦ τοῦ τὰ κέρατα ἔχοντος, οὗ 

εἶδον, ἑστῶτος ἐνώπιον τοῦ Ουβαλ καὶ ἔδραµεν πρὸς αὐτὸν ἐν ὁρµῇ τῆς ἰσχύος αὐτοῦ. 7 καὶ εἶδον 

αὐτὸν φθάνοντα ἕως τοῦ κριοῦ, καὶ ἐξηγριάνθη πρὸς αὐτὸν καὶ ἔπαισεν τὸν κριὸν καὶ συνέτριψεν 

ἀµφότερα τὰ κέρατα αὐτοῦ, καὶ οὐκ ἦν ἰσχὺς τῷ κριῷ τοῦ στῆναι ἐνώπιον αὐτοῦ· καὶ ἔρριψεν αὐτὸν 

ἐπὶ τὴν γῆν καὶ συνεπάτησεν αὐτόν, καὶ οὐκ ἦν ὁ ἐξαιρούµενος τὸν κριὸν ἐκ χειρὸς αὐτοῦ. 8 καὶ ὁ 

τράγος τῶν αἰγῶν ἐµεγαλύνθη ἕως σφόδρα, καὶ ἐν τῷ ἰσχῦσαι αὐτὸν συνετρίβη τὸ κέρας αὐτοῦ τὸ 

µέγα, καὶ ἀνέβη κέρατα τέσσαρα ὑποκάτω αὐτοῦ εἰς τοὺς τέσσαρας ἀνέµους τοῦ οὐρανοῦ. 9 καὶ ἐκ 

τοῦ ἑνὸς αὐτῶν ἐξῆλθεν κέρας ἓν ἰσχυρὸν καὶ ἐµεγαλύνθη περισσῶς πρὸς τὸν νότον καὶ πρὸς ἀνατολὴν 

καὶ πρὸς τὴν δύναµιν· 10 ἐµεγαλύνθη ἕως τῆς δυνάµεως τοῦ οὐρανοῦ, καὶ ἔπεσεν ἐπὶ τὴν γῆν ἀπὸ τῆς 

δυνάµεως τοῦ οὐρανοῦ καὶ ἀπὸ τῶν ἄστρων, καὶ συνεπάτησεν αὐτά, 11 καὶ ἕως οὗ ὁ ἀρχιστράτηγος 

ῥύσηται τὴν αἰχµαλωσίαν, καὶ δι� αὐτὸν θυσία ἐρράχθη, καὶ ἐγενήθη καὶ κατευοδώθη αὐτῷ, καὶ τὸ 

ἅγιον ἐρηµωθήσεται· 12 καὶ ἐδόθη ἐπὶ τὴν θυσίαν ἁµαρτία, καὶ ἐρρίφη χαµαὶ ἡ δικαιοσύνη, καὶ 

ἐποίησεν καὶ εὐοδώθη. 13 καὶ ἤκουσα ἑνὸς ἁγίου λαλοῦντος, καὶ εἶπεν εἷς ἅγιος τῷ φελµουνι τῷ 

λαλοῦντι Ἕως πότε ἡ ὅρασις στήσεται, ἡ θυσία ἡ ἀρθεῖσα καὶ ἡ ἁµαρτία ἐρηµώσεως ἡ δοθεῖσα, καὶ 

τὸ ἅγιον καὶ ἡ δύναµις συµπατηθήσεται; 14 καὶ εἶπεν αὐτῷ Ἕως ἑσπέρας καὶ πρωῒ ἡµέραι δισχίλιαι 

καὶ τριακόσιαι, καὶ καθαρισθήσεται τὸ ἅγιον. 15 καὶ ἐγένετο ἐν τῷ ἰδεῖν µε, ἐγὼ ∆ανιηλ, τὴν ὅρασιν 

καὶ ἐζήτουν σύνεσιν, καὶ ἰδοὺ ἔστη ἐνώπιον ἐµοῦ ὡς ὅρασις ἀνδρός. 16 καὶ ἤκουσα φωνὴν ἀνδρὸς ἀνὰ 

µέσον τοῦ Ουβαλ, καὶ ἐκάλεσεν καὶ εἶπεν Γαβριηλ, συνέτισον ἐκεῖνον τὴν ὅρασιν. 17 καὶ ἦλθεν καὶ 

ἔστη ἐχόµενος τῆς στάσεώς µου, καὶ ἐν τῷ ἐλθεῖν αὐτὸν ἐθαµβήθην καὶ πίπτω ἐπὶ πρόσωπόν µου, 

καὶ εἶπεν πρός µε Σύνες, υἱὲ ἀνθρώπου, ἔτι γὰρ εἰς καιροῦ πέρας ἡ ὅρασις. 18 καὶ ἐν τῷ λαλεῖν αὐτὸν 

µετ� ἐµοῦ πίπτω ἐπὶ πρόσωπόν µου ἐπὶ τὴν γῆν, καὶ ἥψατό µου καὶ ἔστησέν µε ἐπὶ πόδας 19 καὶ 

εἶπεν Ἰδοὺ ἐγὼ γνωρίζω σοι τὰ ἐσόµενα ἐπ� ἐσχάτων τῆς ὀργῆς· ἔτι γὰρ εἰς καιροῦ πέρας ἡ ὅρασις. 

20 ὁ κριός, ὃν εἶδες, ὁ ἔχων τὰ κέρατα βασιλεὺς Μήδων καὶ Περσῶν. 21 καὶ ὁ τράγος τῶν αἰγῶν 

βασιλεὺς Ἑλλήνων· καὶ τὸ κέρας τὸ µέγα, ὃ ἦν ἀνὰ µέσον τῶν ὀφθαλµῶν αὐτοῦ, αὐτός ἐστιν ὁ 

βασιλεὺς ὁ πρῶτος. 22 καὶ τοῦ συντριβέντος, οὗ ἔστησαν τέσσαρα ὑποκάτω κέρατα, τέσσαρες 

βασιλεῖς ἐκ τοῦ ἔθνους αὐτοῦ ἀναστήσονται καὶ οὐκ ἐν τῇ ἰσχύι αὐτοῦ. 23 καὶ ἐπ� ἐσχάτων τῆς 

βασιλείας αὐτῶν πληρουµένων τῶν ἁµαρτιῶν αὐτῶν ἀναστήσεται βασιλεὺς ἀναιδὴς προσώπῳ καὶ 

συνίων προβλήµατα. 24 καὶ κραταιὰ ἡ ἰσχὺς αὐτοῦ καὶ οὐκ ἐν τῇ ἰσχύι αὐτοῦ, καὶ θαυµαστὰ 

διαφθερεῖ καὶ κατευθυνεῖ καὶ ποιήσει καὶ διαφθερεῖ ἰσχυροὺς καὶ λαὸν ἅγιον. 25 καὶ ὁ ζυγὸς τοῦ 

κλοιοῦ αὐτοῦ κατευθυνεῖ· δόλος ἐν τῇ χειρὶ αὐτοῦ, καὶ ἐν καρδίᾳ αὐτοῦ µεγαλυνθήσεται καὶ δόλῳ 

διαφθερεῖ πολλοὺς καὶ ἐπὶ ἀπωλείας πολλῶν στήσεται καὶ ὡς ᾠὰ χειρὶ συντρίψει. 26 καὶ ἡ ὅρασις 

τῆς ἑσπέρας καὶ τῆς πρωίας τῆς ῥηθείσης ἀληθής ἐστιν· καὶ σὺ σφράγισον τὴν ὅρασιν, ὅτι εἰς ἡµέρας 

πολλάς. 27 καὶ ἐγὼ ∆ανιηλ ἐκοιµήθην καὶ ἐµαλακίσθην ἡµέρας καὶ ἀνέστην καὶ ἐποίουν τὰ ἔργα 

τοῦ βασιλέως· καὶ ἐθαύµαζον τὴν ὅρασιν, καὶ οὐκ ἦν ὁ συνίων.  

Dan Th 9:1Dan Th 9:1Dan Th 9:1Dan Th 9:1    

Ἐν τῷ πρώτῳ ἔτει ∆αρείου τοῦ υἱοῦ Ασουηρου ἀπὸ τοῦ σπέρµατος τῶν Μήδων, ὃς ἐβασίλευσεν ἐπὶ 

βασιλείαν Χαλδαίων, 2 ἐν ἔτει ἑνὶ τῆς βασιλείας αὐτοῦ ἐγὼ ∆ανιηλ συνῆκα ἐν ταῖς βύβλοις τὸν 

ἀριθµὸν τῶν ἐτῶν, ὃς ἐγενήθη λόγος κυρίου πρὸς Ιερεµιαν τὸν προφήτην εἰς συµπλήρωσιν ἐρηµώσεως 

Ιερουσαληµ, ἑβδοµήκοντα ἔτη. 3 καὶ ἔδωκα τὸ πρόσωπόν µου πρὸς κύριον τὸν θεὸν τοῦ ἐκζητῆσαι 

προσευχὴν καὶ δεήσεις ἐν νηστείαις καὶ σάκκῳ καὶ σποδῷ. 4 καὶ προσηυξάµην πρὸς κύριον τὸν θεόν 

µου καὶ ἐξωµολογησάµην καὶ εἶπα Κύριε ὁ θεὸς ὁ µέγας καὶ θαυµαστὸς ὁ φυλάσσων τὴν διαθήκην 

σου καὶ τὸ ἔλεος τοῖς ἀγαπῶσίν σε καὶ τοῖς φυλάσσουσιν τὰς ἐντολάς σου, 5 ἡµάρτοµεν, ἠδικήσαµεν, 

ἠνοµήσαµεν καὶ ἀπέστηµεν καὶ ἐξεκλίναµεν ἀπὸ τῶν ἐντολῶν σου καὶ ἀπὸ τῶν κριµάτων σου 6 καὶ 

οὐκ εἰσηκούσαµεν τῶν δούλων σου τῶν προφητῶν, οἳ ἐλάλουν ἐν τῷ ὀνόµατί σου πρὸς τοὺς βασιλεῖς 

ἡµῶν καὶ ἄρχοντας ἡµῶν καὶ πατέρας ἡµῶν καὶ πρὸς πάντα τὸν λαὸν τῆς γῆς. 7 σοί, κύριε, ἡ 

δικαιοσύνη, καὶ ἡµῖν ἡ αἰσχύνη τοῦ προσώπου ὡς ἡ ἡµέρα αὕτη, ἀνδρὶ Ιουδα καὶ τοῖς ἐνοικοῦσιν ἐν 

Ιερουσαληµ καὶ παντὶ Ισραηλ τοῖς ἐγγὺς καὶ τοῖς µακρὰν ἐν πάσῃ τῇ γῇ, οὗ διέσπειρας αὐτοὺς ἐκεῖ 

ἐν ἀθεσίᾳ αὐτῶν, ᾗ ἠθέτησαν ἐν σοί. 8 κύριε, ἡµῖν ἡ αἰσχύνη τοῦ προσώπου καὶ τοῖς βασιλεῦσιν 

ἡµῶν καὶ τοῖς ἄρχουσιν ἡµῶν καὶ τοῖς πατράσιν ἡµῶν, οἵτινες ἡµάρτοµέν σοι. 9 τῷ κυρίῳ θεῷ ἡµῶν 

οἱ οἰκτιρµοὶ καὶ οἱ ἱλασµοί, ὅτι ἀπέστηµεν 10 καὶ οὐκ εἰσηκούσαµεν τῆς φωνῆς κυρίου τοῦ θεοῦ ἡµῶν 

πορεύεσθαι ἐν τοῖς νόµοις αὐτοῦ, οἷς ἔδωκεν κατὰ πρόσωπον ἡµῶν ἐν χερσὶν τῶν δούλων αὐτοῦ τῶν 

προφητῶν. 11 καὶ πᾶς Ισραηλ παρέβησαν τὸν νόµον σου καὶ ἐξέκλιναν τοῦ µὴ ἀκοῦσαι τῆς φωνῆς 

σου, καὶ ἐπῆλθεν ἐφ� ἡµᾶς ἡ κατάρα καὶ ὁ ὅρκος ὁ γεγραµµένος ἐν νόµῳ Μωυσέως δούλου τοῦ θεοῦ, 

ὅτι ἡµάρτοµεν αὐτῷ. 12 καὶ ἔστησεν τοὺς λόγους αὐτοῦ, οὓς ἐλάλησεν ἐφ� ἡµᾶς καὶ ἐπὶ τοὺς κριτὰς 

ἡµῶν, οἳ ἔκρινον ἡµᾶς, ἐπαγαγεῖν ἐφ� ἡµᾶς κακὰ µεγάλα, οἷα οὐ γέγονεν ὑποκάτω παντὸς τοῦ 

οὐρανοῦ κατὰ τὰ γενόµενα ἐν Ιερουσαληµ. 13 καθὼς γέγραπται ἐν τῷ νόµῳ Μωυσῆ, πάντα τὰ κακὰ 

ταῦτα ἦλθεν ἐφ� ἡµᾶς, καὶ οὐκ ἐδεήθηµεν τοῦ προσώπου κυρίου τοῦ θεοῦ ἡµῶν ἀποστρέψαι ἀπὸ τῶν 

ἀδικιῶν ἡµῶν καὶ τοῦ συνιέναι ἐν πάσῃ ἀληθείᾳ σου. 14 καὶ ἐγρηγόρησεν κύριος καὶ ἐπήγαγεν αὐτὰ 

ἐφ� ἡµᾶς, ὅτι δίκαιος κύριος ὁ θεὸς ἡµῶν ἐπὶ πᾶσαν τὴν ποίησιν αὐτοῦ, ἣν ἐποίησεν, καὶ οὐκ 

εἰσηκούσαµεν τῆς φωνῆς αὐτοῦ. 15 καὶ νῦν, κύριε ὁ θεὸς ἡµῶν, ὃς ἐξήγαγες τὸν λαόν σου ἐκ γῆς 

Αἰγύπτου ἐν χειρὶ κραταιᾷ καὶ ἐποίησας σεαυτῷ ὄνοµα ὡς ἡ ἡµέρα αὕτη, ἡµάρτοµεν, ἠνοµήσαµεν. 

16 κύριε, ἐν πάσῃ ἐλεηµοσύνῃ σου ἀποστραφήτω δὴ ὁ θυµός σου καὶ ἡ ὀργή σου ἀπὸ τῆς πόλεώς σου 

Ιερουσαληµ ὄρους ἁγίου σου, ὅτι ἡµάρτοµεν, καὶ ἐν ταῖς ἀδικίαις ἡµῶν καὶ τῶν πατέρων ἡµῶν 

Ιερουσαληµ καὶ ὁ λαός σου εἰς ὀνειδισµὸν ἐγένετο ἐν πᾶσιν τοῖς περικύκλῳ ἡµῶν. 17 καὶ νῦν 

εἰσάκουσον, κύριε ὁ θεὸς ἡµῶν, τῆς προσευχῆς τοῦ δούλου σου καὶ τῶν δεήσεων αὐτοῦ καὶ ἐπίφανον τὸ 

πρόσωπόν σου ἐπὶ τὸ ἁγίασµά σου τὸ ἔρηµον ἕνεκέν σου, κύριε. 18 κλῖνον, ὁ θεός µου, τὸ οὖς σου καὶ 

ἄκουσον· ἄνοιξον τοὺς ὀφθαλµούς σου καὶ ἰδὲ τὸν ἀφανισµὸν ἡµῶν καὶ τῆς πόλεώς σου, ἐφ� ἧς 

ἐπικέκληται τὸ ὄνοµά σου ἐπ� αὐτῆς· ὅτι οὐκ ἐπὶ ταῖς δικαιοσύναις ἡµῶν ἡµεῖς ῥιπτοῦµεν τὸν 

οἰκτιρµὸν ἡµῶν ἐνώπιόν σου, ἀλλ� ἐπὶ τοὺς οἰκτιρµούς σου τοὺς πολλούς. 19 κύριε, εἰσάκουσον· κύριε, 

ἱλάσθητι· κύριε, πρόσχες καὶ ποίησον· µὴ χρονίσῃς ἕνεκέν σου, ὁ θεός µου, ὅτι τὸ ὄνοµά σου 

ἐπικέκληται ἐπὶ τὴν πόλιν σου καὶ ἐπὶ τὸν λαόν σου. � 20 καὶ ἔτι ἐµοῦ λαλοῦντος καὶ προσευχοµένου 

καὶ ἐξαγορεύοντος τὰς ἁµαρτίας µου καὶ τὰς ἁµαρτίας τοῦ λαοῦ µου Ισραηλ καὶ ῥιπτοῦντος τὸν ἔλεόν 

µου ἐναντίον κυρίου τοῦ θεοῦ µου περὶ τοῦ ὄρους τοῦ ἁγίου τοῦ θεοῦ µου 21 καὶ ἔτι ἐµοῦ λαλοῦντος ἐν 

τῇ προσευχῇ καὶ ἰδοὺ ὁ ἀνὴρ Γαβριηλ, ὃν εἶδον ἐν τῇ ὁράσει ἐν τῇ ἀρχῇ, πετόµενος καὶ ἥψατό µου 

ὡσεὶ ὥραν θυσίας ἑσπερινῆς. 22 καὶ συνέτισέν µε καὶ ἐλάλησεν µετ� ἐµοῦ καὶ εἶπεν ∆ανιηλ, νῦν 

ἐξῆλθον συµβιβάσαι σε σύνεσιν. 23 ἐν ἀρχῇ τῆς δεήσεώς σου ἐξῆλθεν λόγος, καὶ ἐγὼ ἦλθον τοῦ 

ἀναγγεῖλαί σοι, ὅτι ἀνὴρ ἐπιθυµιῶν σὺ εἶ· καὶ ἐννοήθητι ἐν τῷ ῥήµατι καὶ σύνες ἐν τῇ ὀπτασίᾳ. 24 

ἑβδοµήκοντα ἑβδοµάδες συνετµήθησαν ἐπὶ τὸν λαόν σου καὶ ἐπὶ τὴν πόλιν τὴν ἁγίαν σου τοῦ 

συντελεσθῆναι ἁµαρτίαν καὶ τοῦ σφραγίσαι ἁµαρτίας καὶ ἀπαλεῖψαι τὰς ἀνοµίας καὶ τοῦ 

ἐξιλάσασθαι ἀδικίας καὶ τοῦ ἀγαγεῖν δικαιοσύνην αἰώνιον καὶ τοῦ σφραγίσαι ὅρασιν καὶ προφήτην καὶ 

τοῦ χρῖσαι ἅγιον ἁγίων. 25 καὶ γνώσῃ καὶ συνήσεις· ἀπὸ ἐξόδου λόγου τοῦ ἀποκριθῆναι καὶ τοῦ 

οἰκοδοµῆσαι Ιερουσαληµ ἕως χριστοῦ ἡγουµένου ἑβδοµάδες ἑπτὰ καὶ ἑβδοµάδες ἑξήκοντα δύο· καὶ 

ἐπιστρέψει καὶ οἰκοδοµηθήσεται πλατεῖα καὶ τεῖχος, καὶ ἐκκενωθήσονται οἱ καιροί. 26 καὶ µετὰ τὰς 

ἑβδοµάδας τὰς ἑξήκοντα δύο ἐξολεθρευθήσεται χρῖσµα, καὶ κρίµα οὐκ ἔστιν ἐν αὐτῷ· καὶ τὴν πόλιν 

καὶ τὸ ἅγιον διαφθερεῖ σὺν τῷ ἡγουµένῳ τῷ ἐρχοµένῳ, καὶ ἐκκοπήσονται ἐν κατακλυσµῷ, καὶ ἕως 

τέλους πολέµου συντετµηµένου τάξει ἀφανισµοῖς. 27 καὶ δυναµώσει διαθήκην πολλοῖς, ἑβδοµὰς µία· 

καὶ ἐν τῷ ἡµίσει τῆς ἑβδοµάδος ἀρθήσεταί µου θυσία καὶ σπονδή, καὶ ἐπὶ τὸ ἱερὸν βδέλυγµα τῶν 

ἐρηµώσεων, καὶ ἕως συντελείας καιροῦ συντέλεια δοθήσεται ἐπὶ τὴν ἐρήµωσιν.  

Dan Th 10:1Dan Th 10:1Dan Th 10:1Dan Th 10:1    

Ἐν ἔτει τρίτῳ Κύρου βασιλέως Περσῶν λόγος ἀπεκαλύφθη τῷ ∆ανιηλ, οὗ τὸ ὄνοµα ἐπεκλήθη 

Βαλτασαρ, καὶ ἀληθινὸς ὁ λόγος, καὶ δύναµις µεγάλη καὶ σύνεσις ἐδόθη αὐτῷ ἐν τῇ ὀπτασίᾳ. 2 ἐν 

ταῖς ἡµέραις ἐκείναις ἐγὼ ∆ανιηλ ἤµην πενθῶν τρεῖς ἑβδοµάδας ἡµερῶν· 3 ἄρτον ἐπιθυµιῶν οὐκ 

ἔφαγον, καὶ κρέας καὶ οἶνος οὐκ εἰσῆλθεν εἰς τὸ στόµα µου, καὶ ἄλειµµα οὐκ ἠλειψάµην ἕως 

πληρώσεως τριῶν ἑβδοµάδων ἡµερῶν. 4 ἐν ἡµέρᾳ εἰκοστῇ καὶ τετάρτῃ τοῦ µηνὸς τοῦ πρώτου, καὶ 

ἐγὼ ἤµην ἐχόµενα τοῦ ποταµοῦ τοῦ µεγάλου, αὐτός ἐστιν Εδδεκελ, 5 καὶ ἦρα τοὺς ὀφθαλµούς µου 

καὶ εἶδον καὶ ἰδοὺ ἀνὴρ εἷς ἐνδεδυµένος βαδδιν, καὶ ἡ ὀσφὺς αὐτοῦ περιεζωσµένη ἐν χρυσίῳ Ωφαζ, 6 

καὶ τὸ σῶµα αὐτοῦ ὡσεὶ θαρσις, καὶ τὸ πρόσωπον αὐτοῦ ὡσεὶ ὅρασις ἀστραπῆς, καὶ οἱ ὀφθαλµοὶ 

αὐτοῦ ὡσεὶ λαµπάδες πυρός, καὶ οἱ βραχίονες αὐτοῦ καὶ τὰ σκέλη ὡς ὅρασις χαλκοῦ στίλβοντος, καὶ 

ἡ φωνὴ τῶν λόγων αὐτοῦ ὡς φωνὴ ὄχλου. 7 καὶ εἶδον ἐγὼ ∆ανιηλ µόνος τὴν ὀπτασίαν, καὶ οἱ ἄνδρες 

οἱ µετ� ἐµοῦ οὐκ εἶδον τὴν ὀπτασίαν, ἀλλ� ἢ ἔκστασις µεγάλη ἐπέπεσεν ἐπ� αὐτούς, καὶ ἔφυγον ἐν 

φόβῳ· 8 καὶ ἐγὼ ὑπελείφθην µόνος καὶ εἶδον τὴν ὀπτασίαν τὴν µεγάλην ταύτην, καὶ οὐχ ὑπελείφθη 

ἐν ἐµοὶ ἰσχύς, καὶ ἡ δόξα µου µετεστράφη εἰς διαφθοράν, καὶ οὐκ ἐκράτησα ἰσχύος. 9 καὶ ἤκουσα τὴν 

φωνὴν τῶν λόγων αὐτοῦ καὶ ἐν τῷ ἀκοῦσαί µε αὐτοῦ ἤµην κατανενυγµένος, καὶ τὸ πρόσωπόν µου ἐπὶ 

τὴν γῆν. 10 καὶ ἰδοὺ χεὶρ ἁπτοµένη µου καὶ ἤγειρέν µε ἐπὶ τὰ γόνατά µου. 11 καὶ εἶπεν πρός µε 

∆ανιηλ ἀνὴρ ἐπιθυµιῶν, σύνες ἐν τοῖς λόγοις, οἷς ἐγὼ λαλῶ πρὸς σέ, καὶ στῆθι ἐπὶ τῇ στάσει σου, 

ὅτι νῦν ἀπεστάλην πρὸς σέ. καὶ ἐν τῷ λαλῆσαι αὐτὸν πρός µε τὸν λόγον τοῦτον ἀνέστην ἔντροµος. 12 

καὶ εἶπεν πρός µε Μὴ φοβοῦ, ∆ανιηλ· ὅτι ἀπὸ τῆς πρώτης ἡµέρας, ἧς ἔδωκας τὴν καρδίαν σου τοῦ 

συνιέναι καὶ κακωθῆναι ἐναντίον τοῦ θεοῦ σου, ἠκούσθησαν οἱ λόγοι σου, καὶ ἐγὼ ἦλθον ἐν τοῖς 

λόγοις σου. 13 καὶ ὁ ἄρχων βασιλείας Περσῶν εἱστήκει ἐξ ἐναντίας µου εἴκοσι καὶ µίαν ἡµέραν, καὶ 

ἰδοὺ Μιχαηλ εἷς τῶν ἀρχόντων τῶν πρώτων ἦλθεν βοηθῆσαί µοι, καὶ αὐτὸν κατέλιπον ἐκεῖ µετὰ τοῦ 

ἄρχοντος βασιλείας Περσῶν 14 καὶ ἦλθον συνετίσαι σε ὅσα ἀπαντήσεται τῷ λαῷ σου ἐπ� ἐσχάτων 

τῶν ἡµερῶν, ὅτι ἔτι ἡ ὅρασις εἰς ἡµέρας. 15 καὶ ἐν τῷ λαλῆσαι αὐτὸν µετ� ἐµοῦ κατὰ τοὺς λόγους 

τούτους ἔδωκα τὸ πρόσωπόν µου ἐπὶ τὴν γῆν καὶ κατενύγην. 16 καὶ ἰδοὺ ὡς ὁµοίωσις υἱοῦ ἀνθρώπου 

ἥψατο τῶν χειλέων µου· καὶ ἤνοιξα τὸ στόµα µου καὶ ἐλάλησα καὶ εἶπα πρὸς τὸν ἑστῶτα ἐναντίον 

ἐµοῦ Κύριε, ἐν τῇ ὀπτασίᾳ σου ἐστράφη τὰ ἐντός µου ἐν ἐµοί, καὶ οὐκ ἔσχον ἰσχύν· 17 καὶ πῶς 

δυνήσεται ὁ παῖς σου, κύριε, λαλῆσαι µετὰ τοῦ κυρίου µου τούτου; καὶ ἐγὼ ἀπὸ τοῦ νῦν οὐ στήσεται 

ἐν ἐµοὶ ἰσχύς, καὶ πνοὴ οὐχ ὑπελείφθη ἐν ἐµοί. 18 καὶ προσέθετο καὶ ἥψατό µου ὡς ὅρασις ἀνθρώπου 

καὶ ἐνίσχυσέν µε 19 καὶ εἶπέν µοι Μὴ φοβοῦ, ἀνὴρ ἐπιθυµιῶν, εἰρήνη σοι· ἀνδρίζου καὶ ἴσχυε. καὶ ἐν 

τῷ λαλῆσαι αὐτὸν µετ� ἐµοῦ ἴσχυσα καὶ εἶπα Λαλείτω ὁ κύριός µου, ὅτι ἐνίσχυσάς µε. 20 καὶ εἶπεν 

Εἰ οἶδας ἵνα τί ἦλθον πρὸς σέ; καὶ νῦν ἐπιστρέψω τοῦ πολεµῆσαι µετὰ ἄρχοντος Περσῶν· καὶ ἐγὼ 

ἐξεπορευόµην, καὶ ὁ ἄρχων τῶν Ἑλλήνων ἤρχετο. 21 ἀλλ� ἢ ἀναγγελῶ σοι τὸ ἐντεταγµένον ἐν 

γραφῇ ἀληθείας, καὶ οὐκ ἔστιν εἷς ἀντεχόµενος µετ� ἐµοῦ περὶ τούτων ἀλλ� ἢ Μιχαηλ ὁ ἄρχων 

ὑµῶν·  

καὶ ἐγὼ ἐν ἔτει πρώτῳ Κύρου ἔστην εἰς κράτος καὶ ἰσχύν. � 2 καὶ νῦν ἀλήθειαν ἀναγγελῶ σοι. ἰδοὺ 

ἔτι τρεῖς βασιλεῖς ἀναστήσονται ἐν τῇ Περσίδι, καὶ ὁ τέταρτος πλουτήσει πλοῦτον µέγαν παρὰ 

πάντας· καὶ µετὰ τὸ κρατῆσαι αὐτὸν τοῦ πλούτου αὐτοῦ ἐπαναστήσεται πάσαις βασιλείαις Ἑλλήνων. 

3 καὶ ἀναστήσεται βασιλεὺς δυνατὸς καὶ κυριεύσει κυριείας πολλῆς καὶ ποιήσει κατὰ τὸ θέληµα 

αὐτοῦ. 4 καὶ ὡς ἂν στῇ, ἡ βασιλεία αὐτοῦ συντριβήσεται καὶ διαιρεθήσεται εἰς τοὺς τέσσαρας 

ἀνέµους τοῦ οὐρανοῦ καὶ οὐκ εἰς τὰ ἔσχατα αὐτοῦ οὐδὲ κατὰ τὴν κυριείαν αὐτοῦ, ἣν ἐκυρίευσεν, ὅτι 

ἐκτιλήσεται ἡ βασιλεία αὐτοῦ καὶ ἑτέροις ἐκτὸς τούτων. 5 καὶ ἐνισχύσει ὁ βασιλεὺς τοῦ νότου· καὶ εἷς 

τῶν ἀρχόντων αὐτοῦ ἐνισχύσει ἐπ� αὐτὸν καὶ κυριεύσει κυριείαν πολλὴν ἐπ� ἐξουσίας αὐτοῦ. 6 καὶ 

µετὰ τὰ ἔτη αὐτοῦ συµµειγήσονται, καὶ θυγάτηρ βασιλέως τοῦ νότου εἰσελεύσεται πρὸς βασιλέα τοῦ 

βορρᾶ τοῦ ποιῆσαι συνθήκας µετ� αὐτοῦ· καὶ οὐ κρατήσει ἰσχύος βραχίονος, καὶ οὐ στήσεται τὸ 

σπέρµα αὐτοῦ, καὶ παραδοθήσεται αὐτὴ καὶ οἱ φέροντες αὐτὴν καὶ ἡ νεᾶνις καὶ ὁ κατισχύων αὐτὴν ἐν 

τοῖς καιροῖς. 7 καὶ στήσεται ἐκ τοῦ ἄνθους τῆς ῥίζης αὐτῆς τῆς ἑτοιµασίας αὐτοῦ καὶ ἥξει πρὸς τὴν 

δύναµιν καὶ εἰσελεύσεται εἰς τὰ ὑποστηρίγµατα τοῦ βασιλέως τοῦ βορρᾶ καὶ ποιήσει ἐν αὐτοῖς καὶ 

κατισχύσει. 8 καί γε τοὺς θεοὺς αὐτῶν µετὰ τῶν χωνευτῶν αὐτῶν, πᾶν σκεῦος ἐπιθυµητὸν αὐτῶν 

ἀργυρίου καὶ χρυσίου, µετὰ αἰχµαλωσίας οἴσει εἰς Αἴγυπτον· καὶ αὐτὸς στήσεται ὑπὲρ βασιλέα τοῦ 

βορρᾶ. 9 καὶ εἰσελεύσεται εἰς τὴν βασιλείαν τοῦ βασιλέως τοῦ νότου· καὶ ἀναστρέψει εἰς τὴν γῆν 

αὐτοῦ. 10 καὶ οἱ υἱοὶ αὐτοῦ συνάξουσιν ὄχλον δυνάµεων πολλῶν, καὶ ἐλεύσεται ἐρχόµενος καὶ 

κατακλύζων· καὶ παρελεύσεται καὶ καθίεται καὶ συµπροσπλακήσεται ἕως τῆς ἰσχύος αὐτοῦ. 11 καὶ 

ἀγριανθήσεται βασιλεὺς τοῦ νότου καὶ ἐξελεύσεται καὶ πολεµήσει µετὰ βασιλέως τοῦ βορρᾶ· καὶ 

στήσει ὄχλον πολύν, καὶ παραδοθήσεται ὁ ὄχλος ἐν χειρὶ αὐτοῦ· 12 καὶ λήµψεται τὸν ὄχλον, καὶ 

ὑψωθήσεται ἡ καρδία αὐτοῦ, καὶ καταβαλεῖ µυριάδας καὶ οὐ κατισχύσει. 13 καὶ ἐπιστρέψει βασιλεὺς 



 

 

- 18 - 

τοῦ βορρᾶ καὶ ἄξει ὄχλον πολὺν ὑπὲρ τὸν πρότερον καὶ εἰς τὸ τέλος τῶν καιρῶν ἐνιαυτῶν ἐπελεύσεται 

εἰσόδια ἐν δυνάµει µεγάλῃ καὶ ἐν ὑπάρξει πολλῇ. 14 καὶ ἐν τοῖς καιροῖς ἐκείνοις πολλοὶ 

ἐπαναστήσονται ἐπὶ βασιλέα τοῦ νότου· καὶ οἱ υἱοὶ τῶν λοιµῶν τοῦ λαοῦ σου ἐπαρθήσονται τοῦ 

στῆσαι ὅρασιν καὶ ἀσθενήσουσιν. 15 καὶ εἰσελεύσεται βασιλεὺς τοῦ βορρᾶ καὶ ἐκχεεῖ πρόσχωµα καὶ 

συλλήµψεται πόλεις ὀχυράς, καὶ οἱ βραχίονες τοῦ βασιλέως τοῦ νότου οὐ στήσονται, καὶ 

ἀναστήσονται οἱ ἐκλεκτοὶ αὐτοῦ, καὶ οὐκ ἔσται ἰσχὺς τοῦ στῆναι. 16 καὶ ποιήσει ὁ εἰσπορευόµενος 

πρὸς αὐτὸν κατὰ τὸ θέληµα αὐτοῦ, καὶ οὐκ ἔστιν ἑστὼς κατὰ πρόσωπον αὐτοῦ· καὶ στήσεται ἐν γῇ 

τοῦ σαβι, καὶ συντελεσθήσεται ἐν τῇ χειρὶ αὐτοῦ. 17 καὶ τάξει τὸ πρόσωπον αὐτοῦ εἰσελθεῖν ἐν ἰσχύι 

πάσης τῆς βασιλείας αὐτοῦ καὶ εὐθεῖα πάντα µετ� αὐτοῦ ποιήσει· καὶ θυγατέρα τῶν γυναικῶν δώσει 

αὐτῷ τοῦ διαφθεῖραι αὐτήν, καὶ οὐ µὴ παραµείνῃ καὶ οὐκ αὐτῷ ἔσται. 18 καὶ ἐπιστρέψει τὸ 

πρόσωπον αὐτοῦ εἰς τὰς νήσους καὶ συλλήµψεται πολλὰς καὶ καταπαύσει ἄρχοντας ὀνειδισµοῦ αὐτῶν, 

πλὴν ὀνειδισµὸς αὐτοῦ ἐπιστρέψει αὐτῷ. 19 καὶ ἐπιστρέψει τὸ πρόσωπον αὐτοῦ εἰς τὴν ἰσχὺν τῆς γῆς 

αὐτοῦ καὶ ἀσθενήσει καὶ πεσεῖται καὶ οὐχ εὑρεθήσεται. 20 καὶ ἀναστήσεται ἐκ τῆς ῥίζης αὐτοῦ φυτὸν 

βασιλείας ἐπὶ τὴν ἑτοιµασίαν αὐτοῦ παραβιβάζων πράσσων δόξαν βασιλείας· καὶ ἐν ταῖς ἡµέραις 

ἐκείναις συντριβήσεται καὶ οὐκ ἐν προσώποις οὐδὲ ἐν πολέµῳ. 21 στήσεται ἐπὶ τὴν ἑτοιµασίαν αὐτοῦ· 

ἐξουδενώθη, καὶ οὐκ ἔδωκαν ἐπ� αὐτὸν δόξαν βασιλείας· καὶ ἥξει ἐν εὐθηνίᾳ καὶ κατισχύσει βασιλείας 

ἐν ὀλισθρήµασιν. 22 καὶ βραχίονες τοῦ κατακλύζοντος κατακλυσθήσονται ἀπὸ προσώπου αὐτοῦ καὶ 

συντριβήσονται, καὶ ἡγούµενος διαθήκης· 23 καὶ ἀπὸ τῶν συναναµείξεων πρὸς αὐτὸν ποιήσει δόλον 

καὶ ἀναβήσεται καὶ ὑπερισχύσει αὐτοῦ ἐν ὀλίγῳ ἔθνει. 24 καὶ ἐν εὐθηνίᾳ καὶ ἐν πίοσιν χώραις ἥξει 

καὶ ποιήσει ἃ οὐκ ἐποίησαν οἱ πατέρες αὐτοῦ καὶ οἱ πατέρες τῶν πατέρων αὐτοῦ· προνοµὴν καὶ σκῦλα 

καὶ ὕπαρξιν αὐτοῖς διασκορπιεῖ καὶ ἐπ� Αἴγυπτον λογιεῖται λογισµοὺς αὐτοῦ καὶ ἕως καιροῦ. 25 καὶ 

ἐξεγερθήσεται ἡ ἰσχὺς αὐτοῦ καὶ ἡ καρδία αὐτοῦ ἐπὶ βασιλέα τοῦ νότου ἐν δυνάµει µεγάλῃ, καὶ ὁ 

βασιλεὺς τοῦ νότου συνάψει πόλεµον ἐν δυνάµει µεγάλῃ καὶ ἰσχυρᾷ σφόδρα· καὶ οὐ στήσεται, ὅτι 

λογιοῦνται ἐπ� αὐτὸν λογισµούς· 26 καὶ φάγονται τὰ δέοντα αὐτοῦ καὶ συντρίψουσιν αὐτόν, καὶ 

δυνάµεις κατακλύσει, καὶ πεσοῦνται τραυµατίαι πολλοί. 27 καὶ ἀµφότεροι οἱ βασιλεῖς, αἱ καρδίαι 

αὐτῶν εἰς πονηρίαν, καὶ ἐπὶ τραπέζῃ µιᾷ ψευδῆ λαλήσουσιν, καὶ οὐ κατευθυνεῖ· ὅτι ἔτι πέρας εἰς 

καιρόν. 28 καὶ ἐπιστρέψει εἰς τὴν γῆν αὐτοῦ ἐν ὑπάρξει πολλῇ, καὶ ἡ καρδία αὐτοῦ ἐπὶ διαθήκην 

ἁγίαν, καὶ ποιήσει καὶ ἐπιστρέψει εἰς τὴν γῆν αὐτοῦ. 29 εἰς τὸν καιρὸν ἐπιστρέψει καὶ ἥξει ἐν τῷ 

νότῳ, καὶ οὐκ ἔσται ὡς ἡ πρώτη καὶ ὡς ἡ ἐσχάτη. 30 καὶ εἰσελεύσονται ἐν αὐτῷ οἱ ἐκπορευόµενοι 

Κίτιοι, καὶ ταπεινωθήσεται· καὶ ἐπιστρέψει καὶ θυµωθήσεται ἐπὶ διαθήκην ἁγίαν· καὶ ποιήσει καὶ 

ἐπιστρέψει καὶ συνήσει ἐπὶ τοὺς καταλιπόντας διαθήκην ἁγίαν. 31 καὶ σπέρµατα ἐξ αὐτοῦ 

ἀναστήσονται καὶ βεβηλώσουσιν τὸ ἁγίασµα τῆς δυναστείας καὶ µεταστήσουσιν τὸν ἐνδελεχισµὸν καὶ 

δώσουσιν βδέλυγµα ἠφανισµένον. 32 καὶ οἱ ἀνοµοῦντες διαθήκην ἐπάξουσιν ἐν ὀλισθρήµασιν, καὶ λαὸς 

γινώσκοντες θεὸν αὐτοῦ κατισχύσουσιν καὶ ποιήσουσιν. 33 καὶ οἱ συνετοὶ τοῦ λαοῦ συνήσουσιν εἰς 

πολλά· καὶ ἀσθενήσουσιν ἐν ῥοµφαίᾳ καὶ ἐν φλογὶ καὶ ἐν αἰχµαλωσίᾳ καὶ ἐν διαρπαγῇ ἡµερῶν. 34 

καὶ ἐν τῷ ἀσθενῆσαι αὐτοὺς βοηθηθήσονται βοήθειαν µικράν, καὶ προστεθήσονται ἐπ� αὐτοὺς πολλοὶ 

ἐν ὀλισθρήµασιν. 35 καὶ ἀπὸ τῶν συνιέντων ἀσθενήσουσιν τοῦ πυρῶσαι αὐτοὺς καὶ τοῦ ἐκλέξασθαι 

καὶ τοῦ ἀποκαλυφθῆναι, ἕως καιροῦ πέρας· ὅτι ἔτι εἰς καιρόν. 36 καὶ ποιήσει κατὰ τὸ θέληµα αὐτοῦ 

καὶ ὑψωθήσεται ὁ βασιλεὺς καὶ µεγαλυνθήσεται ἐπὶ πάντα θεὸν καὶ λαλήσει ὑπέρογκα καὶ 

κατευθυνεῖ, µέχρις οὗ συντελεσθῇ ἡ ὀργή· εἰς γὰρ συντέλειαν γίνεται. 37 καὶ ἐπὶ πάντας θεοὺς τῶν 

πατέρων αὐτοῦ οὐ συνήσει καὶ ἐπὶ ἐπιθυµίαν γυναικῶν καὶ ἐπὶ πᾶν θεὸν οὐ συνήσει, ὅτι ἐπὶ πάντας 

µεγαλυνθήσεται· 38 καὶ θεὸν µαωζιν ἐπὶ τόπου αὐτοῦ δοξάσει καὶ θεόν, ὃν οὐκ ἔγνωσαν οἱ πατέρες 

αὐτοῦ, δοξάσει ἐν χρυσῷ καὶ ἀργύρῳ καὶ λίθῳ τιµίῳ καὶ ἐν ἐπιθυµήµασιν. 39 καὶ ποιήσει τοῖς 

ὀχυρώµασιν τῶν καταφυγῶν µετὰ θεοῦ ἀλλοτρίου καὶ πληθυνεῖ δόξαν καὶ ὑποτάξει αὐτοῖς πολλοὺς 

καὶ γῆν διελεῖ ἐν δώροις. 40 καὶ ἐν καιροῦ πέρατι συγκερατισθήσεται µετὰ τοῦ βασιλέως τοῦ νότου, 

καὶ συναχθήσεται ἐπ� αὐτὸν βασιλεὺς τοῦ βορρᾶ ἐν ἅρµασιν καὶ ἐν ἱππεῦσιν καὶ ἐν ναυσὶν πολλαῖς καὶ 

εἰσελεύσεται εἰς τὴν γῆν καὶ συντρίψει καὶ παρελεύσεται. 41 καὶ εἰσελεύσεται εἰς τὴν γῆν τοῦ σαβι, 

καὶ πολλοὶ ἀσθενήσουσιν· καὶ οὗτοι διασωθήσονται ἐκ χειρὸς αὐτοῦ, Εδωµ καὶ Μωαβ καὶ ἀρχὴ υἱῶν 

Αµµων. 42 καὶ ἐκτενεῖ τὴν χεῖρα αὐτοῦ ἐπὶ τὴν γῆν, καὶ γῆ Αἰγύπτου οὐκ ἔσται εἰς σωτηρίαν. 43 

καὶ κυριεύσει ἐν τοῖς ἀποκρύφοις τοῦ χρυσοῦ καὶ τοῦ ἀργύρου καὶ ἐν πᾶσιν ἐπιθυµητοῖς Αἰγύπτου καὶ 

Λιβύων καὶ Αἰθιόπων ἐν τοῖς ὀχυρώµασιν αὐτῶν. 44 καὶ ἀκοαὶ καὶ σπουδαὶ ταράξουσιν αὐτὸν ἐξ 

ἀνατολῶν καὶ ἀπὸ βορρᾶ, καὶ ἥξει ἐν θυµῷ πολλῷ τοῦ ἀφανίσαι καὶ τοῦ ἀναθεµατίσαι πολλούς. 45 

καὶ πήξει τὴν σκηνὴν αὐτοῦ εφαδανω ἀνὰ µέσον τῶν θαλασσῶν εἰς ὄρος σαβι ἅγιον· καὶ ἥξει ἕως 

µέρους αὐτοῦ, καὶ οὐκ ἔστιν ὁ ῥυόµενος αὐτόν.  

καὶ ἐν τῷ καιρῷ ἐκείνῳ ἀναστήσεται Μιχαηλ ὁ ἄρχων ὁ µέγας ὁ ἑστηκὼς ἐπὶ τοὺς υἱοὺς τοῦ λαοῦ 

σου· καὶ ἔσται καιρὸς θλίψεως, θλῖψις οἵα οὐ γέγονεν ἀφ�  οὗ γεγένηται ἔθνος ἐπὶ τῆς γῆς ἕως τοῦ 

καιροῦ ἐκείνου· καὶ ἐν τῷ καιρῷ ἐκείνῳ σωθήσεται ὁ λαός σου, πᾶς ὁ εὑρεθεὶς γεγραµµένος ἐν τῇ 

βίβλῳ. 2 καὶ πολλοὶ τῶν καθευδόντων ἐν γῆς χώµατι ἐξεγερθήσονται, οὗτοι εἰς ζωὴν αἰώνιον καὶ 

οὗτοι εἰς ὀνειδισµὸν καὶ εἰς αἰσχύνην αἰώνιον. 3 καὶ οἱ συνιέντες ἐκλάµψουσιν ὡς ἡ λαµπρότης τοῦ 

στερεώµατος καὶ ἀπὸ τῶν δικαίων τῶν πολλῶν ὡς οἱ ἀστέρες εἰς τοὺς αἰῶνας καὶ ἔτι. 4 καὶ σύ, 

∆ανιηλ, ἔµφραξον τοὺς λόγους καὶ σφράγισον τὸ βιβλίον ἕως καιροῦ συντελείας, ἕως διδαχθῶσιν 

πολλοὶ καὶ πληθυνθῇ ἡ γνῶσις. � 5 καὶ εἶδον ἐγὼ ∆ανιηλ καὶ ἰδοὺ δύο ἕτεροι εἱστήκεισαν, εἷς 

ἐντεῦθεν τοῦ χείλους τοῦ ποταµοῦ καὶ εἷς ἐντεῦθεν τοῦ χείλους τοῦ ποταµοῦ. 6 καὶ εἶπεν τῷ ἀνδρὶ τῷ 

ἐνδεδυµένῳ τὰ βαδδιν, ὃς ἦν ἐπάνω τοῦ ὕδατος τοῦ ποταµοῦ Ἕως πότε τὸ πέρας ὧν εἴρηκας τῶν 

θαυµασίων; 7 καὶ ἤκουσα τοῦ ἀνδρὸς τοῦ ἐνδεδυµένου τὰ βαδδιν, ὃς ἦν ἐπάνω τοῦ ὕδατος τοῦ 

ποταµοῦ, καὶ ὕψωσεν τὴν δεξιὰν αὐτοῦ καὶ τὴν ἀριστερὰν αὐτοῦ εἰς τὸν οὐρανὸν καὶ ὤµοσεν ἐν τῷ 

ζῶντι τὸν αἰῶνα ὅτι Εἰς καιρὸν καιρῶν καὶ ἥµισυ καιροῦ· ἐν τῷ συντελεσθῆναι διασκορπισµὸν χειρὸς 

λαοῦ ἡγιασµένου γνώσονται πάντα ταῦτα. 8 καὶ ἐγὼ ἤκουσα καὶ οὐ συνῆκα καὶ εἶπα Κύριε, τί τὰ 

ἔσχατα τούτων; 9 καὶ εἶπεν ∆εῦρο, ∆ανιηλ, ὅτι ἐµπεφραγµένοι καὶ ἐσφραγισµένοι οἱ λόγοι, ἕως 

καιροῦ πέρας· 10 ἐκλεγῶσιν καὶ ἐκλευκανθῶσιν καὶ πυρωθῶσιν πολλοί, καὶ ἀνοµήσωσιν ἄνοµοι· καὶ 

οὐ συνήσουσιν πάντες ἄνοµοι, καὶ οἱ νοήµονες συνήσουσιν. 11 καὶ ἀπὸ καιροῦ παραλλάξεως τοῦ 

ἐνδελεχισµοῦ καὶ τοῦ δοθῆναι βδέλυγµα ἐρηµώσεως ἡµέραι χίλιαι διακόσιαι ἐνενήκοντα. 12 µακάριος 

ὁ ὑποµένων καὶ φθάσας εἰς ἡµέρας χιλίας τριακοσίας τριάκοντα πέντε. 13 καὶ σὺ δεῦρο καὶ ἀναπαύου· 

ἔτι γὰρ ἡµέραι εἰς ἀναπλήρωσιν συντελείας, καὶ ἀναστήσῃ εἰς τὸν κλῆρόν σου εἰς συντέλειαν ἡµερῶν.  

